
S T E N O G R A M 
PETE RADNE  SJEDNICE 

SKUPŠTINE KANTONA  SARAJEVO 

Predsjedavajući:  
Otvaram Petu Radnu sjednicu Skupštine Kantona Sarajevo. Pozdravljam uvažene kolege i 
kolegice poslanike, članove Vlade i uvažene goste, kao i predstavnike medija koji prate rad 
današnje sjednice. Nadam se da će cijenjeni gledaoci Televizije Kantona Sarajevo sa pažnjom 
pratiti rad današnje Skupštine, te im upućujem pozdrave, a svima nama želim uspješan rad i 
ugodnu radnu atmosferu.  
 
Prema evidenciji Službe, sjednici prisustvuje 30 poslanika što je dovoljan broj za punovažan 
rad i odlučivanje. Izostanak sa ove sjednice opravdali su: Rasim Smajić, Mekić Amel i Ana 
Babić 
 
Prijedlog dnevnog reda Pete Radne sjednice Skupštine Kantona Sarajevo utvrdio je Kolegij 
Skupštine na sjednici održanoj dana 08.07.2015.godine. 
Na osnovu člana 73. Poslovnika Skupštine Kantona Sarajevo, Kolegij Skupštine Kantona 
Sarajevo, dana 15.07.2015.godine prihvatio je zahtjev Vlade Kantona Sarajevo da se  
Prijedlog dnevnog reda Pete radne sjednice dopuni sa sljedećim tačkama: 
1. Prijedlozi odluka o davanju saglasnosti na Program rada i finansijski plan za 2015 godinu: 
 

a) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Dom zdravlja Kantona Sarajevo  

b) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za javno zdravstvo Kantona Sarajevo  

c) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za sportsku medicinu Kantona Sarajevo  

d) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za bolesti ovisnosti Kantona Sarajevo  

e) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Psihijatrijska bolnica Kantona Sarajevo  

f) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za medicinu rada Kantona Sarajevo  

g) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za zdravstvenu zaštitu žena i materinstva Kantona 
Sarajevo  

h) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Kantona Sarajevo Zavod za zaštitu zdravlja studenata 
Univerziteta u Sarajevu  

i) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za zdravstvenu zaštitu zaposlenika Ministarstva 
unutrašnjih poslova Kantona Sarajevo 

(razmatrat će se kao tačka 11). 
 
Prije prelaska na utvrđivanje dnevnog reda današnje sjednice, zamolio bih zastupnike da se 
izjasnimo o prethodnom pitanju, vezano za Programe rada KJU za 2015. godinu iz oblasti 
socijale. 
Kao što ste mogli vidjeti u materijalu ove Programe rada Vlada je dostavila informativno. Na 
sjednici Kolegija odlučeno je da se ovi materijali uvrste kao tačka dnevnog reda današnje 
sjednice, kako bi se isti razmatrali i usvajali. 
Programe rada KJU za 2015. godinu iz oblasti socijale razmatrala je i Zakonodavno-pravna 
komisija koja je sugerisala Skupštini da se poslanici prije utvrđivanja dnevnog izjasne da li će 
materijale tretirati kao informativni materijal ili će ih razmatrati i usvajati. 



 

 

 
MOLIM POSLANIKE DA SE IZJASNE DA LI ĆEMO PROGRAME RADA KJU ZA 2015. 
GODINU 

a) "Porodično savjetovalište" ; 
b) "Disciplinski centar za maloljetnike"; 
c) "Gerontološki centar"; 
d) Terapijska zajednica - Kampus Kantona Sarajevo; 
e) "Dom za socijalno zdravstveno zbrinjavanje osoba sa invaliditetom i drugih osoba"; 
f) Dom za djecu bez roditeljskog staranja; 
g) Kantonalni centar za socijalni rad; 

Da li ćemo ga razmatrati i usvajati. Ko je za? 
Za je glasalo 30 poslanika, protiv niko, suzdržan niko. 
Konstatujem da ćemo navedene programe rade razmatrati i usvajati. 
 
PRELAZIMO NA UTVRĐIVANJE DNEVNOG REDA DANAŠNJE SJEDNICE. 
 
Na osnovu naprijed navedenog,  Prijedlog dnevnog reda današnje, Pete Radne sjednice, glasi: 
 

1. Poslanička/zastupnička pitanja, inicijative i odgovori; 
2. Prijedlog zakona o poticaju razvoja male privrede; 
3. Prijedlog odluke o izmjeni Odluke o izboru predsjedavajućih, zamjenika 

predsjedavajućih i članova stalnih radnih tijela Skupštine Kantona Sarajevo; 
4. Prijedlog odluke o dopunama Odluke o usvajanju projekta „Opsada i odbrana Sarajeva 

1992.-1995. godine“. 
5. Prijedlog odluke o formiranju Komisije za praćenje provedbe racionalizacije u 

predškolskim ustanovama, osnovnim i srednjim školama kao i javnim ustanovama  na 
području Kantona Sarajevo;  

6. Prijedlog odluke o osnivanju Javne ustanove Osnovna škola “Enver Čolaković” 
Hadžići; 

7. Prijedlog odluke o donošenju Plana upravljanja otpadom Kantona Sarajevo za period 
2015.-2020. godina; 

8. Prijedlog odluke o davanju saglasnosti na izmjene i dopune Finansijskog plana 
prihoda i izdataka JU "Služba za zapošljavanje Kantona Sarajevo" - Sarajevo za 2015. 
godinu; 

9. Prijedlog odluke o izmjenama i dopuni Odluke o imenovanju članova Vijeća 
nacionalnih manjina Kantona Sarajevo 

10. Programi  rada KJU za 2015.godinu: 
a) "Porodično savjetovalište" ; 
b) "Disciplinski centar za maloljetnike"; 
c) "Gerontološki centar"; 
d) Terapijska zajednica - Kampus Kantona Sarajevo; 
e) "Dom za socijalno zdravstveno zbrinjavanje osoba sa invaliditetom i drugih osoba"; 
f) Dom za djecu bez roditeljskog staranja; 
g) Kantonalni centar za socijalni rad; 

 
11. Prijedlozi odluka o davanju saglasnosti na Program rada i finansijski plan za 2015 

godinu: 
a) Prijedlog odluke o davanju saglasnosti na Program rada i finansijski plan za 2015. 

godinu Javne ustanove Dom zdravlja Kantona Sarajevo  



 

 

b) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za javno zdravstvo Kantona Sarajevo  

c) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za sportsku medicinu Kantona Sarajevo  

d) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za bolesti ovisnosti Kantona Sarajevo  

e) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Psihijatrijska bolnica Kantona Sarajevo  

f) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za medicinu rada Kantona Sarajevo  

g) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za zdravstvenu zaštitu žena i materinstva Kantona 
Sarajevo  

h) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Kantona Sarajevo Zavod za zaštitu zdravlja studenata 
Univerziteta u Sarajevu  

i) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za zdravstvenu zaštitu zaposlenika Ministarstva 
unutrašnjih poslova Kantona Sarajevo 

12.   
a. Izvještaji o poslovanju KJKP "Tržnice i pijace" d.o.o., KJKP "Rad" d.o.o., KJKP 

"Sarajevogas" d.o.o., KJKP "Pokop" d.o.o. i KJKP "Toplane-Sarajevo" d.o.o., 
KJKP "Park" d.o.o., KJKP "Vodovod i kanalizacija" d.o.o. za 2013. godinu; 

b. Izvještaji o poslovanju KJKP „Tržnice i pijace“ d.o.o., KJKP „Rad“ d.o.o., KJKP 
„Sarajevogas“ d.o.o., KJKP „Pokop“ d.o.o. i KJKP „Toplane-Sarajevo“ d.o.o., 
KJKP „Park“ d.o.o., KJKP „Vodovod i kanalizacija“ d.o.o. za 2014. godinu; 

13. Izvještaji o radu i finansijskom poslovanju Javnih ustanova za 2014.godinu: 
a) „Narodno pozorište Sarajevo“  ; 
b) „Sarajevska filharmonija“  ; 
c) „Pozorište mladih Sarajevo“  ; 
d) „Kamerni teatar '55, Sarajevo“  ; 
e) „Sarajevski ratni teatar - SARTR“  ; 
f) „MES - Međunarodni teatarski festival Sarajevo – Scena MESS“; 
g) „Muzej Sarajeva“  ; 
h) „Kantonalni zavod za zaštitu kulturno-historijskog i prirodnog naslijeđa, Sarajevo“; 
i) „Historijski arhiv Sarajevo“  ; 
j) „Collegium artisticum“, Sarajevo  ; 
k) „Bosanski kulturni centar Sarajevo“  ; 
l) „SARAJEVO ART“  ; 
m) Muzej „Alija Izetbegović“  ; 

14. Izvještaj o radu sa finansijskim izvještajem Kantonalnog zavoda za pružanje besplatne 
pravne pomoći Kantona Sarajevo za 2014.godinu; 

15. Izjašnjenje na  Preporuku  Ombudsmanu za ljudska prava Bosne i Hercegovine u vezi 
usvajanja Zakona o javnom prijevozu putnika u Kantonu Sarajevo.  

 
Molim poslanike da se izjasne o Predloženom dnevnom redu. 
Za je glasalo 30 poslanika, suzdržan niko i  protiv niko. 
Konstatujem da je Skupština za Petu Radnu sjednicu Skupštine Kantona Sarajevo usvojila  
Dnevni red, kako je i predložen. 
 
Uz poziv za sjednicu kao informativni materijal dostavljen vam je: 



 

 

 
a) Informacija o stanju kriminaliteta, javnog reda i mira i sigurnosti saobraćaja na 

području Kantona Sarajevo za mjesec maj 2015.godine; 
b) Informacija o izvršenju Okvirnog zakona o predškolskom odgoju i obrazovanju u 

Bosni i Hercegovini; 
c) Informacija o izvršenju Okvirnog zakona o srednjem strukovnom obrazovanju i obuci 

u Bosni i Hercegovini sa zaključcima Vijeća ministara BiH; 
d) Informacija o izvršenju Okvirnog zakona o visokom obrazovanju u Bosni i 

Hercegovini sa zaključcima Vijeća ministara BiH; 
e) Godišnji izvještaj za 2014. godinu Visokog sudskog i tužilačkog savjeta Bosne i 

Hercegovine; 
 
Prije nego što pređemo na realizaciju prve tačke dnevnog reda obavezni smo da razmatramo 
zapisnike sa stenogramima Druge i Treće  radne sjednice Skupštine Kantona Sarajevo. 
 
Ima li primjedbi na zapisnike?  
 
A) 
Molim vas da se izjasnite o Zapisniku sa Druge radne sjednice Skupštine Kantona Sarajevo . 
ZA je glasalo 30 poslanika, SUZDRŽAN niko, PROTIV niko. 
Konstatujem da je Skupština potvrdila Zapisnik sa Druge radne sjednice Skupštine Kantona 
Sarajevo održane 29.04. i 27.05.2015.godine. 
 
B) 
Molim vas da se izjasnite o Zapisniku sa Treće radne sjednice Skupštine Kantona Sarajevo . 
ZA je glasalo 30 poslanika, SUZDRŽAN niko, PROTIV niko. 
Konstatujem da je Skupština potvrdila Zapisnik sa Treće radne sjednice Skupštine Kantona 
Sarajevo održane 27.05. 04.06.2015.godine. 
 
Prelazimo na realizaciju prve tačke dnevnog reda. Sada je 10 sati i 35 minuta. Imamo sat 
vremena za navedenu tačku. 
 
AD – 1. 
POSLANIČKA/ ZASTUPNIČKA PITANJA I INICIJATIVE 
 
Za sada imamo prijavljene za poslanička pitanja i inicijative uvažene zastupnike Aljović 
Hamed, Bjelak Nermin, Filipović Selma , Forto Edin, Jusko Ismir, koji su se prijavili, ja ću 
pročitati pa ćete poslije ako se još neko nije prijavio za poslanička pitanja i inicijative, samo 
da pročitam listu prijavljenih do sada. Kerla Bibija, Marić Zvonko, Pindžo Mirsad, Srna 
Bajramović Segmedina, Šućur Slaviša i Vukasović Mario. Mi ćemo sada krenuti a ostali koji 
još žele da postave neka se prijave. Peđa Kojović se prijavio, je li ima još neko za pitanja i 
inicijative. Zahvaljujem. Ko ima komentar prijavite se. Sada krećemo sa poslaničkim 
pitanjima i inicijativama.  
 
Poslanik/zastupnik Aljović Hamed: 
Zahvaljujem predsjedavajući. Selamim i pozdravljam sve prisutne. Moje prvo pitanje je 
upućeno ministru obrazovanja u Kantonu Sarajevo. Pravilnik  o izmjenama i dopunama 
pravilnika sa kriterijima za iskazivanje prestanka potrebe za zaposlenicima koji su djelimično 
ili potpuno ostali bez radnih zadataka od 25.05.2011 godine koje je donijelo Ministarstvo 
obrazovanja nauke Kantona Sarajevo shodno zakonskim propisima trebalo je biti objavljeno u 
Službenim novinama Kantona Sarajevo da bi se omogućila njegova primjena u Kanton 



 

 

Sarajevo. S obzirom da pomenuti pravilnik nije objavljen u SL novinama Kantona Sarajevo 
što znači da nije ispoštovana zakonska procedura za stupanjem na snagu koja bi omogućila 
njegovu primjenu da li se primjenom pomenutog pravilnika postupa suprotno zakonskim 
propisima? 
Moje drugo pitanje je upućeno ministru finansija u Kantonu Sarajevo Jasminu Halebiću. 

"Svim članovima Samostalnog sindikata osnovnog odgoja i obrazovanja FBIH – Kantonalni 
odbor SSOOiOKS, od neto plaće se odbija naknada na ime članarine u navedenom sindikatu.  

Da li se nezakonito vrši obustava na plaću zaposlenicima u osnovnim školama kao javnim 
ustanovama na području Kantona Sarajevo na ime članstva u Sindikatu a s obzirom da nisu 
dali ličnu saglasnost za navedenu obustavu, a što je u suprotnosti sa odredbama Zakona o radu 
("Službene novine FBiH" br.43/99,32/00 i 29/03)? Da li se tim uvodi Kanton u nove sudske 
procese? Imam saznanja da se veliki broj uposlenika već tužio, pa ko može ministar finansija 
sada da mi odgovori? 

Predsjedavajući: 
Odgovori su na kraju, prvo idemo na zastupnička pitanja i inicijative. Zahvaljujem uvaženom 
zastupniku Aljoviću. 
 
Poslanik/zastupnik Nermin Bjelak: 
Hvala gospodine predsjedavajući. Pozdravljam vas i sve prisutne kao i gledaoce pored malih 
ekrana. Moje današnje izlaganje će biti, imat ću jednu zastupničku inicijativu i poslaničko 
pitanje. Prva inicijativa: Zašto se ne poštuje prioritet pri zapošljavanju djece boračke 
populacije. Posebno djece čiji su očevi nosioci najvećih ratnih priznanja. Tražim da Vlada i 
Ministarstvo za boračka pitanja naprave registar te djece i da ih pokušaju zaposliti ili staviti u 
UO i NO.  
I drugo moje pitanje je da mi gospodin direktor  Safet Baltić dostavi spisak uposlenika KJKP 
Park d.o.o. Sarajevo". Hvala. 
 
Poslanik/zastupnik Selma Filipović: 
Koristim priliku da pozdravim sve prisutne kao i građane Kantona Sarajevo. Ja imam 
komentar na postavljena pitanja sa Druge sjednice Skupština Kantona Sarajevo 29.04. 
postavila sam pitanja a tiče se izgradnje laboratorije na Stupu Veterinarskog fakulteta UNSA. 
Insistirala sam na činjenici da je zgrada Instituta u koju su uložena sredstva svečano otvorena 
još 2011 u okviru posjete tadašnjeg premijera Vlade Kantona Sarajevo Fikreta Musića i 
naglasila sam da je indikativno da je od otvaranja do danas proteklo više od 1200 dana da 
Institut još nije u funkciji. Dobila sam odgovor od Ministarstva privrede, ministarstva 
obrazovanja i ministarstva pravde međutim nisam zadovoljna jer sam dobila samo djelimičan 
odgovor. Na osnovu podrobne analize gore navedene dokumentacije od pomenutih 
ministarstava konstatujem da nisam dobila odgovor na ključno pitanje u vezi sa predmetom a 
to je koji je krajnji rok za zaduženje kada prispijevaju obaveze i ko će ih plaćati te koji udio 
Kantona Sarajevo u strukturi vlasništva Instituta. Jasan je krajnje neodgovoran i 
netransparentan odnos prije svega Vlade Kantona Sarajevo i drugih nivoa vlasti veterinarskih 
odgovornih institucija prema ovako bitnom pitanju sa dva glavna aspekta a to je 
zdravstvenog, odnosno prema problemu dijagnostike zaraznih bolesti životinja, prenosivih na 
ljude pa prema tome i zaštiti zdravlja ljudi od istih u kojem bi konačna uspostava laboratorije 
na Stupu imala centralnu ulogu te financijskoga rada sa ogromnim sredstvima od 3,5 miliona 
KM koja se pominju u dostavljenoj dokumentaciji. Smatram da Veterinarski fakultet UNSA 
kao najstarija naučno istraživačko obrazovna institucija ove vrste u BIH i kao jedina nije 
zaslužila ovakav tretman ni poziciju a ista se može detektovati kao teret državi što je 



 

 

nedopustivo imajući u vidu europski put BIH. To je komentar na odgovor koji sam dobila. 
Tako da ponovo koristim priliku i postavljam pitanje koristim svoje poslaničko pravo, 
postavljam pitanje premijeru Kantona Sarajevo, gdinu Elmedinu Konakoviću da mi se 
odgovori koji je udio Kantona Sarajevo u u strukturi vlasništva instituta kako se to na Stupu 
zove ili se planira zvati, pošto se spominje više naziva?Da li se Kanton Sarajevo odriče 
novoizgrađenog objekta, u koji je uloženo preko 3 miliona kreditnih budžetskih sredstava 
zarad deset duluma aktraktivnog zemljišta pogodnih za drugu namjenu  tj. stambena 
izgradnja? Koji je rok da se izvrši tehnički prijem objekta i da se objekat preda na upotrebu 
Veterinarskom fakultetu Univerziteta u Sarajevu na korištenje kao krajnjem korisniku? Koji 
je rok kreditnih zaduženja kod Svjetske banke, kolike su i kada dospijevaju kreditne obaveze i 
ko je i kojim dokumentom preuzeo obavezu vraćanja ovih sredstava? 
Molim vas, nakon svega iznesenog, uz evidentnu netransparentnost nekooridiniranost među 
ministarstvima Kantona Sarajevo mišljenja sam da premijer Kantona Sarajevo ima pravo i 
obavezu upotrijebiti sve svoje oblasti raspoložive mehanizme u cilju osiguranja 
funkicionisanja ovako važnog objekta institucije koja je od značaja za cjelokupnu BIH. Sve 
prošle Vlade Kantona Sarajevo od 2011 do danas nisu poduzele ništa da se ovaj značajan 
objekat kako za naučno istraživački rad tako i za stručni rad u veterinarskoj medicini stavi u 
funkciju i tako se omogući otvaranje novih radnih mjesta i zapošljavanje desetaka 
obrazovanih mladih ljudi koji su i danas na biroima za zapošljavanje. Hvala vam velika. 
 
Poslanik/zastupnik Ismir Jusko: 
Pozdravljam predsjedavajućeg, dopredsjedavajućeg, i sve prisutne u Sali i gledaoce ispred 
malih ekrana. Imam poslaničku inicijativu u pitanje.  
U skladu sa odlukom Vlade Kantona i premijera da se ukinu sva savjetnička mjesta koja je i 
realizovana odmah po donošenju iste odluke tražim informaciju od direktora KJKP da mi do 
naredne sjednice dostave sljedeću informaciju: da li su zadržali savjetnike, koliko savjetnika i 
kolika su njihova primanja na godišnjem nivou. Nabrojati pojedinačno za svaku savjetničku 
poziciju. Da li su ukinuli pozicije savjetnika i kolika je ušteda na godišnjem nivou ukidanjem 
tih pozicija i da li su bivše savjetnike prebacili na druge radne pozicije o kojim pozicijama s 
radi, i koliko su savjetnika prebacili na druga radna mjesta? Pošto je već dostupna informacija 
da su u nekim JP broj savjetnika bio je i do sedam, da su nekim od njih bile plate veće i od 
samog direktora, a da su direktori dosta često asistencije tražili od svojih matičnih službi a ne 
od svog savjetnika, tražimo da ova informacija bude nam dostavljena do sljedeće sjednice i po 
dobivanju iste mi ćemo je prezentovati javnosti. Također napominjem da nam direktori 
dostavljaju vjerodostojne informacije jer ne bi htjeli da ih dovodimo u situaciju i stavimo do 
znanja da mi bolje znamo stanje u njihovim preduzećima nego oni sami.  
Drugo zastupničko pitanje odnosi se Ministarstvo obrazovanja. Prije svega ja bih se zahvalio 
ministru i nadležnom Ministarstvu koje je podržalo reorganizaciju Prosvjetno – pedagoškog 
zavoda. Međutim, nije mi dostavljen godišnji plan direktorice odnosno njen razvojni program 
za 2010 -2014. koji je usvojio ministar. Pošto se radi o strateškom dokumentu i nekim daljim 
aktivnostima koje mi želimo preuzeti po ovom pitanju do naredne sjednice tražimo da nam se 
dostavi navedeni dokument. Hvala. 
 
 
Poslanik/zastupnik Edin Forto: 
Dobar dan. Imam pitanje za ministra saobraćaja Kantona Sarajevo. Tražim od ministra 
saobraćaja Kantona Sarajevo da se izjasni o minibus linijama koje su označene od Kantonalne 
inspekcije kao one koje se ne održavaju ili koje se održavaju neredovno i neuredno, kao i one 
koje su predložene inicijativama zastupnika i građana. Tražimo da nam dostavite odgovor u 
skladu sa rokovima koji su predviđeni Registrom redovnih autobuskih linija. U slučaju da 
Ministarstvo odlučilo da se neke linije iz Registra ne isplate, i zbog toga ne trebaju postojati 



 

 

možete li nam tačno navesti o kojim linijama se radi. U prilogu svim poslanicima ću dostaviti 
informaciju KUIP. Ova informacija upućuje na činjenicu da brojne linije koje JP Gras vodi 
kao operativne već odavno nisu u funkciji. Linija Baščaršija – Vratnik, Vijećnica – 
Hladivode, Park – Mrkovići, Vijećnica – Brusulje, one se zvanično ne održavaju. Dok se 
linije Latinska Ćuprija – Jarčedoli, Latinska ćuprija – Komatin, Latinska Ćuprija – 
Mahmutova i Park – Barice održavaju neredovno i neuredno. Ovo su zvanični podaci od 
KUIP koji potvrđuju stanje na terenu. Hvala vam.  
 
Poslanik/zastupnik Bibija Kerla: 
Hvala predsjedavajući, pozdravljam sve prisutne u Sali i pozdravljam gledaoce pored malih 
ekrana. Prije svega želim da se zahvalim Ministarstvu saobraćaja koje je odgovorilo na moje 
zastupničko pitanje u vezi regulisanja saobraćaja u centru Grada Sarajeva. Nadam se da će 
realizacija onoga što je napisano u odgovoru biti vrlo realizovano. Isto tako hvala 
Ministarstvu ZZO na nepotpunom odgovoru u vezi ovjere zdravstvenih knjižica za 
osiguranike ovog Zavoda. Danas želim da postavim dva pitanja, prvo pitanje upućeno 
ministru za prostorno uređenje Kantona Sarajevo a koje glasi: Kojim pravom ove države 
načelnik Opštine Ilidža prodaje zemljište iznad zaštićene zone Vrela Bosne, kad znamo da je 
to strogo zaštićeni dio izvora sa kojeg se Grad Sarajevo napaja pitkom vodom? Za one koji ne 
znaju o čemu se radi, evo kratkog obrazloženja. Iznad samog izvora Vrela Bosne prodata je 
velika površina zemljišta na kojem je počela gradnja luksuznih vila Kuvajčana. Ima li iko bar 
malo mozga u glavi kojim bi razmislio i skrenuo pažnju načelniku Opštine Ilidža da to nije 
njegova nikakva babovina nego vlasništvo građana Grada Sarajeva. Pa ljudi moji dokle će 
pojedinci puniti svoje štedne kase nauštrb naših prirodnih ljepota a pogotovo na osnovu 
izvora života. 
Drugo moje pitanje tiče se Izbornog zakona. To postavljam ministru pravde našem dragom 
Smajkanu. Interesuje me koji je način da se smanji broj vijećnika u opštinama, poslanika u 
skupštinama kantona, delegata u Domu naroda Federacije i države? Smanjenjem ovog broja 
za samo 6 vijećnika ili poslanika i delegata uštede u budžetima opština, kantona, Federacije i 
države bi bile ogromne. Od početka mog mandata samo jedna sjednica je bila zastupljena sa 
svim izabranim poslanicima. Neke odluke su se donosile glasanjem 27 poslanika pa zašto npr. 
Skupština mora imati 35, a ne može imati 29 poslanika?  
Za danas toliko od mene. Svim mojim kolegama puno sreće u današnjem radu i nadam se da 
ćemo donijeti što je moguće više konstruktivnih odluka. Hvala. 
 
Poslanik/zastupnik Predrag Kojović: 
Zahvaljujem i pozdravljam sve. Ja sam želio i obradovao sam se da je premijer došao a vidim 
sada da ponovo nije tu. Običaj je da kada premijer ne može biti prisutan da ovlasti nekoga od 
članova Vlade da ga na neki način zastupa. Tako da ne znam sada ovo pitanje vjerovatno će 
biti upućeno ministru finansija. Ja bih želio da problematiziram pitanje finansiranja Grada 
Sarajeva o kojem smo malo razgovarali i prošli put i bio je gradonačelnik Komšić ovdje. Ja 
mislim da svako sa imalo pravnog znanja kada pogleda dokumente o kojima se radi može 
vidjeti da stav koji je zauzeo Kanton Sarajevo prema Sarajevu nema nikakvog pravnog ni 
moralnog, ja bih rekao, uporišta. Zašto? Pojednostavit ću problem. Kada je 2014 godine 
donesen Zakon po kome Kanton Sarajevo nije više služio kao protočni bojler za prihode koji 
su pripadali opštinama i gradu, bilo je predviđeno da se Kantonu Sarajevo koji ima ponder 2 
kao što znate u raspodjeli federalnih prihoda, taj ponder smanji na 1,85 što otprilike iznosi 
oko 5 miliona koliko pripada Gradu Sarajevu i da se tih 0,25 procenata onda direktno uplaćuje 
Gradu Sarajevu. Grad Sarajevo međutim je uradio sljedeću stvar, nije donio kantonalni Zakon 
o raspodjeli prihoda koji bi omogućio finansiranje Grada Sarajeva a zadržao je ponder 2. 
zadržao je novac koji inače pripada Gradu Sarajevu i sada neće da mu da taj novac koji 
pripada Gradu Sarajevu. Ja neću naravno ovdje govoriti o tome da besmislena gradska uprava 



 

 

koja ima 120 zaposlenih a trebala bi da ima oko 50 zaposlenih i druge stvari koje se tamo 
događaju da je profesor opštenarodne odbrane i društvene samo zaštite šef komunalne službe 
u Gradu itd. Ali način na koji se ovaj Kanton odnio nema nikakvog pravnog kao što sam 
rekao ni moralnog uporišta jer mi nismo donijeli Zakon zadržali smo ponder 2. znači Sarajevo 
prima duplo više prihoda u odnosu na sve ostale kantone, a nismo im u ovom rebalansu 
odredili ono što pripada Gradu Sarajevo. I meni je zaista, ja bih volio da čujem objašnjenje 
ako uopšte može postojati neko objašnjenje za ovako ponašanje, osim da se ovo nazove onim 
šta jeste, a to je razbojništvo nad Gradom Sarajevo. Volio bih da čujem neko obrazloženje od 
ministra finansija kako on objašnjava da smo zadržali pare i zadržali ponder 2. koji postoji 
ponder 2 upravo zato što je Kantona Sarajevo nosio troškove finansiranja Grada Sarajevo i još 
nekih drugih stvari. Hvala. 
 
 
Poslanik/zastupnik Zvonko Marić: 
Hvala. Pozdravljam sve prisutne. Poštovane gledatelje, prije svega imam pitanje koje se 
odnosi na MUP Kantona Sarajevo i tražim da se dostave podaci o broju podnesenih 
izvještajnih predmeta Tužiteljstvu za period 2011, 2012, 2013, 2014 i prvih šest mjeseci 
2015.godine. A istodobno tražim od Tužiteljstva da dostavi podatke o broju odbijenih 
podnesenim zahtjeva zbog nedostatka materijalnih dokaza, jer raspolažem podacima da za 
period od šest mjeseci ove godine broj podnesenih zahtjeva MUP-a Kantona Sarajevo prema  
tužiteljstvu 2860 a od toga je odbijenih 2583. Ako se pri tome se ima u vidu da je oko 900 da 
koristim policijsku terminologiju po poznatom počinitelju, onda se dolazi se do apsurdnog 
podatka da je više odbačenih nego podnesenih zahtjeva. Međutim, mislim da je to proizvod 
možda nekih starijih iz ranijih perioda podnesenih zahtjeva.  Bilo kako bilo molim da mi  se 
dostavi broj ukupnih podnesenih zahtjeva i broj odbijenih. Rezultati su svakako poražavajući 
a raspolažem i tim podacima, ali želim da se to javno ovdje kaže. I istovremeno molim da iz  
MUP-a Kantona Sarajevo odgovore na to otkud nesposobnost i nemoć da se osigura jedna 
međunarodne utakmice zakašnjela intervencija? I površno informirani ljudi znaju i mogli su 
da pročitaju barem u nekom mediju da su navijači Leha, poznati huligani, možda u vrhu te 
ljestvice huliganstva u Europi, stoga pitam ko procjenjuje sigurnosnu situaciju i upotrebu 
policijskih snaga i zašto nema kapaciteta MUP Kantona Sarajevo da osigura jednu taku 
utakmicu nego se traži pomoć 150 federalnih policajaca? 
Što se tiče mog drugog pitanja odnosi se na Ministarstvo obrazovanja. Mislim uvaženi 
ministre da ste na sjednicama Vlade u maju ili junu raspravljali o preporuci ombudsmena za 
ljudska prava koju je dobila gđa Aziza Marinković. Stoga vas najljubaznije molim da mi 
odgovorite prema kojem kojem pravilniku ćete izvršiti prijem 400 uposlenika na konkursu 
ako se zna više nego jasnost preporuke kako je pravilnik diskriminatorski i nije u skladu sa 
zakonom? Ovo dobronamjerno pitam iz prostog razloga što su nam poznata ranija 
obrazloženja i bojim se da ukoliko je to tako ne uđemo u jedan proces koji je neizvjestan a 
odnosi se također na utuženja koji će koštati ovaj Kanton. Hvala vam puno.  
 
Poslanik/zastupnik Mirsad Pindžo: 
Hvala uvaženi predsjedavajući. Pozdravljam one koji učestvuju u radu današnje sjednice kao i 
one koji prate njen rad. Ja danas imam dva pitanja. Prvo je FPIO/MIO. Da li je tačno da u 
Kantonalnoj administrativnoj službi FPIO čeka nekoliko mjeseci na rješavanje 10.000 
zahtjeva za penzionisanje i šta se dešava u tom Zavodu? Kratko ću obrazložiti ono što sam 
dobio ja podataka i naravno tražim odgovor da se provjere. Od formiranja FPIO 2002 
kantonalna administrativna služba u Sarajevu kao dio Federalnog zavoda PIO nikada nije 
imala više od 1500 neriješenih predmeta, od toga je 70% bilo zbog nekompletne 
dokumentacije. Uvijek su se prve penzije rješavale u mjesecu u kojem je podnesen zahtjev a 
proces je trajao 15 dana. Svi predmeti su rađeni automatski po programu koji je uspostavljen 



 

 

80 tih godina putem ERCA elektronski računski centar, a zadnje dvije godine izgleda kupljen 
i novi iz Hrvatske da ne pobrajam imena firmi, koji je nekompatibilan sa program ERCA i 
potpuno neupotrebljiv za rješavanje u PIO. Sve ovo je dovelo do sporijeg rješavanja jer sve 
stvari se rješavaju duplo a što za posljedicu ima oko 10 000 neriješenih predmeta te 
produženju postupaka rješavanja za nekoliko mjeseci. To za posljedicu ima da ljudi koji 
odlaze u penziju po nekoliko mjeseci ostaju bez ikakvih prihoda odnosno kao najveći problem 
pojavljuje se ovjera zdravstvenih knjižica jer se iste mogu ovjeriti tek nakon dobivanja 
rješenja za penziju. Da li je uzrok ovakvog stanja i nestručan kadar koji direktor primao po 
nahođenju jer je poznato da se ne raspisuju konkursi? Također se problem pojavljuje i kao 
izlazak na ocjenu radne sposobnosti jer je direktor svojom odlukom odredio mjesečnu kvotu 
zahtjeva, po kom zakonu nije mi poznato. Problem je i odluka direktora i pitanje da li je 
zakonito da određena firma odnosno njihovi uposlenici ne mogu predati uopće zahtjeva za 
penzionisanje iako su prema njemu izmireni svi porezi i doprinosi samo zato što njihove firme 
duguju za poreze i doprinose. Drugo pitanje je za Vladu Kantona Sarajevo kada misli 
odgovoriti odnosno realizirati zaključke Skupština Kantona Sarajevo donesene prije dva tri 
četiri mjeseca u  kojem su naznačeni jasni rokovi. 23.03 zaključak ove Skupštine da 
Finansijska policija izvrši kontrolu poslovanja JU i JP u Kantonu Sarajevo. Isti dan drugi 
zaključak da Ured za reviziju institucija obave reviziju učinka u JP kako bi znali šta plaćamo 
a šta je rastrošnost šta se ne mora plaćati. A sve je uključeno u cijenu. I još dva zaključka, 
jedan je rebalans finansijskog plana ZZO i ujedinjavanje stambenih fondova u Kanton 
Sarajevo. Pitanje za Vladu da li Vlada i ova Skupština upravljaju kantonom ili interesni lobiji 
jer mi ovo sve liči na opstruiranje zaključaka Skupštine. Hvala lijepo. 
 
Poslanik/zastupnik Segmedina Srna Bajramović: 
Zahvaljujem uvaženi predsjedavajući, dopredsjedavajući, zahvaljujem za riječ i pozdravljam 
sve prisutne. Ja danas imam jednu inicijativu koju upućujem i prema Kolegiju Skupština 
Kantona Sarajevo i prema Vladi. Tražim da se za narednu sjednicu Skupštine kao tačka 
dnevnog reda uvrsti informacija o poduzetim aktivnostima po pitanju slučaja trovanja djece u 
vrtićima Kantona Sarajevo. Vlada Kantona Sarajevo je dužna dostaviti cjelokupnu 
informaciju prateću dokumentaciju svih uključenih institucija vezano za navedeni slučaj kao 
materijal za razmatranje. Obrazloženje: s obzirom da smo mjesecima bili svjedoci žestokih 
senzacionalističkih izjava premijera Kantona kako će se pronaći krivac za trovanje i 
adekvatno kazniti danas svjedočimo situaciju kako sam ja sama a vjerovatno i kompletna 
javnost apsolutno ostala uskraćena o stvarnim istinitim činjenicama kada je u pitanju ovaj 
slučaj. Ono što danas imamo na žalost jeste činjenica kako postoji osnovana sumnja da je 
inspekcija po određenim pritiskom izvršila finaliziranje svog izvještaja na vrlo sumnjiv način 
što baca ljagu na kredibilitet cijelog sistema kreirajući ambijent u kojem je slučaj trovanja 
djece potpuno nepotrebno ispolitiziran ali izgleda s vrlo jasnim političkim ciljem 
obezbjeđenja još jedne prazne fotelje za kadroviranje. Danas istina imamo praznu fotelju kao 
rezultat moralnog čina direktorice ali očigledno da nemamo još krivce za ono što se desilo 
djeci što implicira kako se cijeli slučaj može ponoviti. Zahvaljujući moralnom činu 
direktorice danas više nemamo otežavajuću okolnost za rješavanje ovog slučaja koja je bila 
opterećena njenom pozicijom odnosno stalnim medijskim pritiskom traženja ostavke, ne 
čekajući apsolutno konačni izvještaj koji je imao za cilj da rasvijetli sve činjenice. Stoga 
očekujem od svih zastupnika da u interesu prije svega zdravlja djece zaštite digniteta 
institucija Kantona podrže ovu inicijativu pa da na bazi svih predočenih činjenica hladne 
glave utvrdimo šta se stvarno dogodilo, ko je odgovoran i šta su eventualne mjere koje bi 
spriječile ponavljanje nemilog slučaja. Imamo priliku da dokažemo kako jedna fotelja nije 
bila cilj postupaka koji su se odvijali a to možemo samo ako nađemo krivca za trovanje. I ako 
mi dopustite još samo kratko a vezano za inicijativu imala bih dva pitanja, no prije toga 
podsjetiti ću kolegice i kolege zastupnice i zastupnike  Skupština Kantona Sarajevo i 



 

 

cjelokupnu javnost da je u dva obroka koja su djeci služena 20 i 21.04. pronađena salmonela a 
u pavlaci proizvođača Agrocentar Vrbovska nađeni su nedozvoljene količine enterobakterije. 
Da li su poznati rezultati inspekcijskog nadzora nad proizvođačem pavlake. Prema mojim 
informacijama tamo je izašla Federalna veterinarska inspekcija. Da li su rađene mikrobiološke 
analize? I zbog čega je sanitarna inspekcija pavlaku izuzela tek 24.04. čime je odgovorna za 
produžetak repa epidemije a tek 28.04. je naređeno javnoj ustanovi da se ove pavlake povuku. 
Da li je ovo dokaz da institucije sistemske zaštite ne funkcioniraju ili su postupale po 
političkim nalazima? Obaveza je Skupštine da istraje u raščišćavanju ovog slučaja upravo radi 
djece jer je očigledno da je sistem politički zaustavljen nakon što se fotelja oslobodila. Toliko 
zahvaljujem.  
 
Poslanik/zastupnik Slaviša Šućur: 
Hvala predsjedavajući. Pa evo ja bih postavio na neki način jedno pitanje i dao bih jednu 
inicijativu. Pitanje se odnosi na scene užasa koje su građani Vogošći mogli da vide prije 
utakmice, fudbalske utakmice Sarajeva i poljskog Leha. Meni je apsolutno nejasno kako je 
moguće da dođe velika grupa navijača u naš grad i to navijača koji imaju reputaciju izuzetno 
agresivnih i ono što se dešavalo ovdje dešavalo se mnogo puta ranije pa da policija ne bude 
pripremljena ili da ne poduzme odgovarajuće mjere. Ja tražim da nam MUP Kantona Sarajevo 
ili Uprava policije zavisi ko je nadležan dostavi izvještaj o ovom događaju i da nas informišu 
ko je bio dužan da izvrši procjenu rizika i da isplanira adekvatan odgovor naših policijskih 
organa. Druga inicijativa se odnosi na činjenicu da MUP Kantona Sarajevo obezbjeđuje depo 
sa vozilima koja su oduzeta po raznim sudskim presudama i drugim postupcima upravnim, 
prema informacijama koje imam tamo se nalaze možda i preko 300 vozila od kojih je većina u 
zaista dobrom stanju i koja tamo stoje i propadaju. Svjedoci smo da i MUP Kantona Sarajevo 
i mnoge druge institucije Kantona istovremeno muku muče ili troše silne novce na 
obezbjeđenje bilo kakvih prevoznih sredstava. Na žalost, aktuelna federalna Vlada je povukla 
iz procedure Zakon o oduzimanju i raspolaganju oduzetom imovinom, imovinom koja je 
stečena krivičnim djelom. Te bih ja podnio inicijativu da Vlada Kantona Sarajevo ispita 
mogućnost da se donese odgovarajući zakonski propis koji bi omogućio da se ova vozila bilo 
stave u upotrebu ili da se ako ništa prodaju na licitaciji što je nekada bila uobičajena praksa i 
na taj način se namaknu dragocjena nedostajuća sredstva u budžetu Kantona.  
 
Poslanik/zastupnik Mario Vukasović: 
Zahvaljujem predsjedavajući i pozdravljam sve prisutne kao i gledaoce kraj malih ekrana. 
Moje pitanje se odnosi na moje ne odgovoreno pitanje sa 3. Redovne sjednice a tiče se 
upisnih politika na našem UNSA. Naime, moje pitanje je bilo upućeno prije nego što je 
donešena odluka o upisnim politikama za ovu godinu pa evo ja ću sada preformulisati pitanje. 
Da li će se krenuti u proces sveobuhvatne analize upisnih politika za iduću godinu i da li će 
nove upisne politike biti spremne za iduću školsku godinu sa posebnim  naglaskom na visoko 
obrazovanje. Neusklađenost naših upisnih politika ove godine će za rezultat opet imati 
hiperprodukciju kadra u budućnosti a samim tim i direktan uticaj na stopu nezaposlenosti 
mladih u našem kantonu. Hvala. 
 
Poslanik/zastupnik Safet Mešanović: 
Uvaženi predsjedavajući, uvažene kolege i kolegice uvaženi ministri gledaoci pored malih 
ekrana ja vas iskreno selamim i pozdravljam, ja imam pitanje i inicijativu. Prvo pitanje 
upućujem ministru Lukiću, ministru prostornog uređenja, ja sam s njime razgovarao o ovoj 
temi i ja bih zamolio9 ministra da nam odgovori ovdje a po pitanju gradske deponije. Naime, 
na prostoru gradske deponije odnosno gdje čitav Kanton odlaže otpad ne odlaže se smeće na 
određenim sanitarnim plohama onako kako je to predviđeno. Dakle i sva naselja oko gradske 
deponije trpe užasan smrad. To traje već nekoliko godina a pogotovo u zadnjih nekoliko 



 

 

mjeseci. Meni je ministar rekao da je procedura pri kraju i da bi se  moglo doći do određenog 
rješenja ali zbog inicijative građana i pitanja sa više strana ja bih zamolio ministra da nam 
odgovori na ovo pitanje. 
Drugo. Inicijativa prema ministru saobraćaja, gdinu Fiši. Riječ je o istoj lokaciji, drugoj cesti 
kojim se stiže do gradske deponije to su naselja Zabrđe i Smiljevići. Naime, na toj cesti koja 
je od kantonalnog značaja jednostavno ne moguće je više priči, građani ne mogu više doći 
svojim kućama. Tu ne postoji više asfalta. Asfalt je potpuno uništen između ostalog zbog 
transporta teških teretnih vozila koja svakodnevno na desetine njih odvoze na gradsku 
deponiju smeće. Ja pokrećem inicijativu da se u najskorijem vremenu ministar Fišo sa svojim 
saradnicima izađemo na teren gdje bi se uvjerili u istinitost mojih tvrdnji i gdje bi se u ovoj 
godini ušlo u projektovanje rekonstrukcije ove saobraćajnice. Dakle nedopustivo je da ova 
cesta bude u takvom stanju, a ona je uništena između ostalog i transportom teških teretnih 
vozila koja voze otpad kantonalni otpad na gradsku deponiju. Hvala vam lijepo. 
 
 
Predsjedavajući: 
Zahvaljujem uvaženom zastupniku Mešanoviću. Ovim smo iscrpili sva pitanja i inicijative. 
Nema više prijavljenih zastupnika. Jedino imamo dva tražena odgovora sada, zastupnika. 
Uvaženi zastupnik Aljović za ministra obrazovanja Kazazovića, nije tu. Može pismeno 
odgovoriti. Dobro. Ministar finansija. Pardon uvaženi ministar Halebić će dati odgovor. 
 
Ministar Jasmin Halebić: 
Zahvaljujem uvaženi predsjedavajući. Evo ja sam ovdje evidentirao dva pitanja. Jedno se 
odnosi na zakonitost obustave plaća odnosno obustava na plaće. Naravno svaka obustava na 
plaću se izvodi prema zakonu i za svaku od njih zaposlenih daje pismenu saglasnost, kao što 
je npr. obustave na plaću po pitanju otplate kredita ili obustave na plaću po ranijoj inicijativi 
finansiranja ili sufinansiranja rada javnih kuhinja. Izuzev, dakle to je opće pravilo, izuzev 
članstva u sindikatu gdje se ispunjavanjem pristupnice za sindikat, a u skladu sa statutom 
svakog od sindikata zaposlenik koji pristupa sindikatu daje svoju izjavu volje da se slaže sa 
izdvajanjem 1% neto plaće na ime finansiranja rada i aktivnosti sindikata. To je dakle skica 
odgovora a evo dozvolite da u pismenoj formi navedemo tačno koji sindikat i koji statut. Jer 
imamo različitih sindikata. Što se tiče sindikata u organima uprave to je član 67 statuta a 
pronaći ćemo i odgovarajuće članove za statue u sektoru obrazovanja. Što se tiče drugog 
pitanja koje je postavljeno finansiranje Grada Sarajeva ono se događa u sklopu dva zakona. 
Jedan od zakona je Zakon o pripadnosti javnih prihoda, koji je polovinom prošle godine 
doživio svoje izmjene i dopune. I u tom Zakonu je spomenuto da će se finansiranje jedinica 
lokalne samouprave događati direktno sa nivoa FBIH a ne kako je spomenuto ova sintagma 
putem Kantona kao protočnog bojlera. Dakle naglasak je ovdje na finansiranju jedinica 
lokalne samouprave. Sljedeće šta su to jedinice lokalne samouprave je definisao drugi Zakon, 
Zakon o lokalnoj samoupravi na nivou FBIH. Jedinice lokalne samouprave, ja sada 
parafraziram, općine i gradovi. Dakle, općine i gradovi. Prema tome mi očekujemo da se u 
tom neskladu između ova dva zakona, naravno otkloni ne mogućnost finansiranja Grada 
Sarajevo na dosadašnji način. Da, ali je izmjenama i dopunama Zakona o pripadnosti javnih 
prihoda rečeno da će se finansirati direktno ne putem Kantona. Nego direktno kao što se sada 
finansiraju općine. Prema tome u tome je nastao nesklad. Evo mi sada očekujemo da se taj 
nesklad riješi i naravno da ćemo u skladu sa zakonom preuzeti obavezu koju nam Zakon 
propiše. Prema tome tu nema nikakve s pozicije nas dileme. Ovo je također skica odgovora 
dozvolite da u pismenoj formi odgovorimo na ova dva pitanja, naravno kvalifikacija da li je to 
razbojništvo ili ne, ja bih se suzdržao od takve kvalifikacije ne smatram da je to nikakvo 
razbojništvo. Što se tiče ovog drugog pitanja, ovog prvog pitanja a njegovog drugog dijela da 



 

 

li se Kanton time uvlači ponovo u finansijsku dubiozu za sindikate i za mogućnost najave 
tužbi odgovorit ćemo, obzirom da to traži analizu odgovorit ćemo u pismenoj formi. 
Predsjedavajući: 
Dodatno pitanje zastupnik Kojović a zamolit ćemo ministra da to pismeno odgovori.  
 
Poslanik/zastupnik Predrag Kojović. 
Zahvaljujem. Zahvaljujem se ministru finansija na ovom odgovoru. Vi ste skoro upravu. Ja 
sam jako dobro pratio razvoj ovoga. Postojalo je u izmjenama i dopunama tog zakona 
postojao je poseban član koji je tretirao Grad Sarajevo koji je uklonjen jer se smatralo da se 
radi o tautologiji da nema potrebe da kada se kaže da će biti direktan rasporede prihoda u 
jedinicama lokalne samouprave da se onda u posebnom članu tretira jedna od jedinica lokalne 
samouprave. Grad je kao što svi znamo grad je jedinica lokalne samouprave drugog stepena. 
E sada, ovo što vi govorite je tačno osim u jednom momentu a to je sljedeće, rečeno je bilo da 
će se ići na direktno finansiranje Grada Sarajevo sa federalnom nivoa ukoliko se i da će se 
ponder Kantona Sarajevo smanjiti sa 2 na recimo 1,9658 što bi donijelo 0,25% gradu što 
otprilike u apsolutnim iznosima je onaj iznos koji smo mi de fakto davali gradu. S obzirom 
ministre finansija, da ponder Kantona Sarajevo nije smanjen sa 2  na 1,96 kao što se vrlo 
precizno kaže u dopisu Federalnog ministarstva finansija iz juna prošle godine dosadašnji 
način finansiranja grada mora ostati dok se ne donese kantonalni Zakon o raspodjeli javnog 
prihoda. Imate li vi taj kantonalni Zakon o raspodjeli javnih prihoda spreman? Nemate. Jeste 
li kada smo primjenjivali finansiranje Kantona Sarajevo koji je trebao sa prelaskom sa starog 
na novi model da doživi značajan pad u prihodima jel se išlo odmah na primjenu tog 
brutalnog pada nego se uzimalo nešto da postoji historijski model, pa su se onda sarajevski 
prihodi svake godine smanjivali svake godine po malo da ne bi smo doživjeli finansijski šok. 
A ono što ste vi uradili jeste ja mislim možda je razbojništvo prejaka riječ ali ja nemam bolju 
riječ da opišem tu vrstu finansijskog nasilja. Vi ste zadržali ponder 2 i njih sa pet godina 
prošlogodišnjeg finansiranja stavili na 0. to je za bilo koju instituciju bilo koju organizaciju 
takav šok koji se zaista ne radi nigdje u civilizovanom  svijetu. Hvala. 
 
 
Ministar Čedomir Lukić: 
Uvaženi predsjedavajući, dopredsjedavajući, poštovane zastupnice i zastupnici, gospodine 
premijeru. Kolegice i kolege ministri, gosti, građani Kantona Sarajevo sve vas srdačno 
pozdravljam. Ja prije svega se zahvaljujem na postavljenom pitanju od strane uvažene 
zastupnice Kerla i također pitanje koje je postavio uvaženi zastupnik Mešanović. Naravno i na 
jedno i na drugo pitanje bit će kako je to obaveza svih nas biti dostavljen pisani odgovor. Ja 
mogu ukratko reći da po pitanju prvog odgovora nadležnosti u pogledu zemljišta, prije svega 
državnog je u nadležnosti lokalnih zajednica, a ne Kantona. Tako da prodaja zemljišta nije u 
nadležnosti ministarstva kako bi smo mi mogli eventualno u tom pogledu intervenisati. 
Naravno ono što se tiče ministarstva u ovom slučaju koji je iznesen mi smo intervenisali u 
toliko što se radi o pored toga što je to vodo zaštitna zona a i to je nadležnost ministarstva 
privrede, intervenisali po osnovu Zakona o zaštićenom području koje je zakonom određeno a 
to se radi o Vrelu Bosne i tražili smo i inspekcijski nadzor gdje je utvrđeno da je gradnja 
objekata na tom lokalitetu nedzovoljena. Što se tiče, ja nemam ništa protiv slobodno krenite 
odmah. A što se tiče drugog pitanja a tiče se gradske deponije ja sam i uvaženom zastupniku 
usmeno rekao i reći ću i ovdje iako kažem da ću vam dostaviti pismeni odgovor procedura 
pretvaranja gradske deponije u centar za upravljanje otpadom je tretiran i planom za 
upravljanje otpadom koji je danas na dnevnom redu ove Skupštine. O kojem ćete se vi 
izjašnjavati i donijeti ga. Ali naravno paralelno s tim provodimo aktivnosti u smislu 
pretvaranja deponije u centar za upravljanje otpadom gdje naravno procedura podrazumijeva 
prije svega rješavanje imovinsko pravnih odnosa pa i svih ostalih aktivnosti. Mi imamo dole 



 

 

niz problema koje su vezani za odlaganje sve ukupnog otpada na deponiji bez selekcije 
razdvajanja, one u minimalnom iznosu. A naravno imamo i drugi problem koji se u 
međuvremenu dotakao ovoga prostora a radi se o aktivnostima državnog tužilaštva koje je 
vršilo iskopavanja na ovom lokalitetu, oštetilo infrastrukturu i za sada još uvijek nam ne 
dozvoljava pristup kako bi smo sanirali deponiju u tom dijelu. Naravno da vodimo računa o 
ovom problemu koji je iskazan od strane građana o uslovima njihovog življenja uz samu 
deponiju i nadamo se u najskorije vrijeme pretvaranjem u Centar za upravljenje otpadom da 
ćemo ovu oblasti i urediti. Evo toliko za sada. Zahvaljujem.  
 
Poslanik/zastupnik Bibija Kerla dopunsko pitanje: 
S obzirom da je ministar sada rekao da je to nedozvoljena gradnja interesuje me šta je 
inspekcija poduzela da se dalje ne gradi tu i šta je ministarstvo poduzelo da se zaustavi ta tzv. 
divlja gradnja na zaštićenom području? Hvala vam lijepo. 
 
Ministar Čedomir Lukić: 
Ako ste pratili ono što sam rekao šta je Ministarstvo uradilo ja sam to već iskazao. 
Ministarstvo je poduzelo ono što se radi samog ministarstva, radi se o zaštiti okoliša. Prije 
svega po osnovu zaštićenog područja koje je zakonom ove Skupštine i proglašeno. I po tom 
osnovu smo tražili da inspekcija izvrši kontrolu i konstatovala je inspekcija, imamo izvještaj 
inspekcijski da se radi o prostoru na kojem nije dozvoljena gradnja. U toliko Ministarstvo 
daljnju nadležnost u smislu rušenja i daljnjih provođenja procedura u tom pogledu nema 
nadležnost. Naravno imat ćemo u onom trenutku kada se lokalna zajednica očituje o tom 
izvještaju i eventualno reaguje ili ne reaguje.  
 
Ministar Muharem Fišo: 
Selam alejk i dobar dan gledaocima TVSA, isto Skupštini, premijeru, Vladi i svima onima 
koji se danas tu nalaze. Ja bih samo odgovorio na pitanje, ne mogu se sjetiti ko je od 
zastupnika postavio pitanje Bjelak, zahvaljuje se što smo napokon došli da postavimo jedno 
ključno pitanje, pitanje prioriteta zapošljavanja šehidske djece, djece poginulih boraca i isto 
tako ostvarenja prava prilikom upisa na visoko školske ustanove. Pitanje ostvarivanja tih 
prava je regulisano dopunskim pravima boraca, međutim ljudi koji upravljaju sistemima, ljudi 
koji su odgovorni a Vlada je u tome čvrsta, to će vjerovatno kasnije i premijer potvrditi na 
Vladi je donešena odluka da oni koji ne poštuju taj pravilnik, oni koji ne odgovore na naše 
preporuke iz ministarstva da zaista trebaju stati i odgovarati. Preporučujem Skupštini da 
dodatno jedan zaključak usvoje koliko je moguće zakonski da oni koji ne poštuju i koji ne 
provode naše preporuke da prioritet u zapošljavanju i prioritet u prijemu na visokoškolske 
ustanove budu kažnjeni. Toliko i hvala.  
 
Ministar Enver Smajkan: 
Uvaženi predsjedavajući, uvaženi dopredsjedavajući, uvaženi zastupnici, uvaženi premijeru i 
ministri, poštovani gledatelji TVSA, dobar dan i sve vas srdačno pozdravljam. Evo ja ću samo 
kratko odgovoriti uvaženoj zastupnici Kerli kao smanjiti broj zastupnika u Skupštini Kantona, 
u Parlamentu FBIH. Dakle to je materija koja je regulisana Ustavom i da bi se to smijenilo 
odnosno smanjilo moralo bi doći do izmjene ustava. Ono što bi bilo interesantno možda istaći 
činjenica da zastupnici u skupštinama odnosno vijećnici u opštinskim vijećima bi se mogla 
uskratiti naknada plaće ili plaća ako ne prisustvuju sjednicama. Što bi u prvom periodu 
sigurno dalo efekta do izmjene Ustava ako bi se takva procedura pokrenula.  
 
Premijer Elmedin Konaković: 
Poštovani predsjedavajući, dopredsjedavajući, sekretaru, poštovane zastupnice i zastupnici u 
Skupštini Kantona Sarajevo, ministrice i ministri u Vladi Kantona Sarajevo, cijenjeni gosti, 



 

 

poštovani gledaoci TVSA esselamu alejkum i dobar vam dan. Bilo je nekoliko pitanja prema 
Vladi na koje  možemo dati odmah odgovor a ukoliko budete tražili možemo to ponoviti isto i 
pismeno i ne bi smo da nam taj trenutak promakne a da se kao Vlada na to ne osvrnemo. Prije 
svega zaključci Skupština Kantona Sarajevo kolega Pindžo su za nas obavezujući i mi ni 
jedan ne dvojimo i sve smo procedure pokrenuli. Organi kojima mi ne upravljamo na žalost 
možda nisu operativni onoliko koliko bi smo i mi voljeli da jesu tako da smo mi zaključke 
Skupštine da se Finansijska policija odmah posveti analizi poslovanja u proteklom periodu 
svih preduzeća i ustanova čiji smo osnivač je prošla proceduru Vlade po zaključku Skupštine 
odmah proslijeđena Finansijskoj policiji. Čak smo imali onako jednu interesantnu situaciju, 
oni su procijenili da prvo idu na UNSA a onda je akademska zajednica procijenila to kao udar 
Vlade na akademsku zajednicu jer smo mi poslali njima finansijsku policiju, pa smo imali 
oštre reakcije nekolicine dekana. I mislim da smo svi zajedno u tome napravili dobar posao da 
Finansijska policija tamo treba da uradi svoj dio posla i znam a su u još nekim institucijama u 
kojima mi upravljamo a nisu sigurno još u svim i nadamo se da će oni taj zaključak koji je 
skupštinski, za nas obavezujući, proslijedili smo ga, ispoštovati do kraja i na isti način 
naravno govorimo i o uredu za reviziju. Kada je riječ o spajanju ovih fondova mi smo 
pokrenuli procedure u kojima smo naravno kao što obično to biva u startu naišli na neke 
administrativne moguće puteve. Dakle svrha osnivanja ova dva fonda nije identična. Mi smo 
kroz Ministarstvo prostornog uređenja već pokrenuli načine i modele kako bi se to moglo 
desiti i na tome radimo i sigurno ćete o tome biti izvještavani na način da kao Vlada i 
Skupština nađemo najbolji model a da ne prekršimo procedure. Jedan je osnovan da se bavi 
izgradnjom stanova za šehidske porodice, drugi je slijednik nekog starog SIZ-a i fonda koji je. 
Ali na tome zaista radimo i nemamo namjeru da se ne bavimo tim zaključkom, ukoliko 
možete doprinijeti očekujemo naravno da ćemo zajedno rješavati taj problem. Kada je riječ o 
Finansijskom planu ZZO to je naša stalna tema, interesantna i u njoj ima novih zapleta. Ne 
znam stignemo li vas tom dinamikom obavještavati. Onom dinamikom kojom mi dobijamo 
određene akte, posebno sa naših sudova. Dakle, tamo smo u prošloj sedmici vratili pet 
članova UO ZZO, imenovanog u vremenu koalicije SDA – SDP koji su onda smjenom Vlade, 
po procjeni suda nezakonito smijenjeni. Izvršna je presuda i mi smo tu presudu izvršili. Ljudi 
sjede u tom UO. A prije njih smo obavezali onaj stari UO da nam izradi prijedlog rebalansa 
finansijskog plana i naravno sada tamo imamo novih pet ljudi očekujemo da oni istim 
intenzitetom rade kao i ovi do sada. A interesantno imamo obavezu i da se prema njima 
referiramo jer njihov izvještaj nije usvojen kada ga je razmatrala ova Skupština i za nas će to 
biti nova zakonska obaveza da tretiramo tih sada novih devet u ovom sazivu sadašnjem i 
prema njima zauzmemo naravno stav kako nas ova Skupština obavezuje ne usvajanje tog 
izvještaja povlači određene konsekvence. Istovremeno smo dobili nazad i direktora koji je 
smijenjen po ocjeni suda nezakonito i prvostepena presuda Opštinskog suda kaže da se 
gospodin Faris Gavrankapetanović vrati na mjesto direktora ZZO. I ostavila nam je 
mogućnost žalbe, mi smo kao Vlada uputili žalbu i mislimo da taj sudski proces će trajati 
duže nego što traje njegov mandat. Jer na tom drugostepenom dakle, tako da će njemu isteći 
mandat i mi ćemo ukoliko izvršna presuda bude prije morati ali po ovome kako sada stoje 
pravno stvari nećemo vjerovatno morati vraćati direktora tog jer još uvijek imamo direktora 
koji se nama izjasnio, zato što je ponovo ne usvojen izvještaj od strane Skupština Kantona 
Sarajevo i mi smo kao Vlada vodili proceduru na način da sudovi nekome drugom poslije nas 
ne vraćaju ljude na radna mjesta ako mi ocijenimo da tamo treba doći neko drugi, pa samo 
ispoštovali proceduru izjašnjavanja, pa smo davali rokove zakonom predviđene i taj proces je 
negdje na kraju. I istina je usporavaju ga određeni centri moći koji imaju neke indirektne 
komunikacije sa nekim ljudima, ali na nas to neće djelovati, taj će proces, možda malo sporije 
nego što bi smo i mi voljeli ipak doći do kraja ili ovakve Vlade neće biti. Tamo gdje mi ne 
budemo upravljali procesima, a ima puno pokušaja da to rade neki centri moći iz različitih 
političkih partija i kada budu dominirali ili kada budu eventualno oni upravljali više nego što 



 

 

mi to možemo, ne treba da bude više ovakve Vlade Kantona Sarajevo. Problem koji smo 
imali u JU Djeca Sarajeva je dobio i boju i miris i na kraju evo ja ću sada vama reći šta je to 
odgovornost menadžmenta JU Djeca Sarajeva. Ono što rade organi i što radi federalna 
inspekcija, ponovo na to ne utičemo. Ono što kasnije zavod za javno zdravstvo čije analize su 
nekvalitetne ili još uvijek ih nemamo u onom obimu u kojem bi ste ih i vi morali imati i mi 
prije donošenja neke odluke. Ono što je činjenica i što smo i mi kao Vlada utvrdili je direktan 
propust ljudi  koji vode tu JU. U dijelu javnih nabavki. Ne možemo mi ni kako ste to od nas 
tražili odavde iz ove sale pohapsiti one tamo sporne firme niti im zabraniti uticaj. I pozivam 
vas kolegice Srna da to što vi znate a rekli ste u kameru da ima pritisaka na inspekciju 
političkih od nekih političara kažete i da pomognemo da ti ljudi malo rade. Ako ih ima ako 
neko na njih vrši pritisak bilo bi dobro da im pomognemo da više niko ne vrši na njih pritisak 
jer mi vršimo pritisak da rade posao i oni i ostali organi kojima mi upravljamo a ovako vam 
tamo stoje stvari. Kada su raspisivali javni poziv za nabavku hrane, JU Djeca Sarajeva uopšte 
nije tražila dokument koji garantuje ili potvrđuje da firma koja vrši isporuku hrane ima 
dozvolu za promet namirnicama animalnog porijekla. Kada smo ih mi pitali zašto to nisu 
uradili oni su rekli da se na taj način ne prijavljuju firme i da je njima bilo lakše da nekim 
minornim, a istina u okviru zakona i kriterijima, Zakon im to dozvoljava, a oni kažu ne mora, 
Zakon ne traži da to imate. Ali ima puno JU iz kojih bi ovi koji su vodili ovu JU mogli puno 
naučiti. Pa smo neke od njih poslali da ih educiraju kako se koristi ili implementira HASAP 
sistem koji je recimo jedan od boljih sistema zaštite. Oni je nisu imali. Kada smo došli do tih 
saznanja da taj i takav menadžment nije uradio ono što bi trebala biti primarna zadaća, dakle 
radi se o djeci ne radi se o nekim drugim procesima i oni su morali tražiti malo, morali su 
standardizirati taj javni poziv, od te javne nabavke malo drugačije nego što se to radi u nekim 
drugim JU a nisu i direktno su za to odgovorni. Kada smo mi došli do tih informacija, dobit 
ćete naravno i vi, koliko ih mi skupljamo, naložil smo UO da smijeni tu direktoricu jer je 
najodgovornija i nije nam rekla da se tamo dešava nikakav loš proces nego je rekla da je sve 
OK i onda je ona tada iz moralnih razloga podnijela ostavku prije sjednice tog UO i kaže da 
se obraćala Vladi ili vladama da se ti problemi nagomilani tamo riješe. Ovoj Vladi nikada ni 
jedan akt iz te JU Djeca Sarajeva nije došao. Niti jedan akt ni afirmativan ni negativan, 
posebno ne neki koji bi tražio od nas neku vrstu intervencije jer se tamo dešavaju još neki 
procesi. Dakle preko standarda preko dozvoljenog broja djece su oni na svoju ruku primali 
djecu u vrtiće i time su već na određeni način ugrozili ono što je standardizacija uz možda 
nečiju saglasnost ili činjenicu da nije bilo ministra godinu i pol dana. Dakle to su sve procesi 
koje su tamo ljudi na svoju ruku vodili i jako su ih loše vodili i posljedica je na žalost ovo što 
se tamo desilo u JU Djeca Sarajeva. Dakle ovoj Vladi ni jedan akt, a po onome što imamo 
informacije ni proteklim vladama nije bilo baš previše inicijative da se tamo stvari 
popravljaju. Sada ću vam reći šta smo mi sada uradili. Dakle sada smo napravili anketu među 
roditeljima, Vijeće roditelja se slaže da 20 KM povećamo cijenu a da ta cijena bude 
iskorištena isključivo u svrhu poboljšanja prehrane djece u vrtićima i uslova u kojima oni 
rade. I šta se još interesantno desilo, 600 djece ne može biti primljeno u tu JU Djeca Sarajeva 
sad po ovome što je interes. Skoro nikakvog traga nije ostavilo ovo što se dešavalo. A mi smo 
te standarde ćemo iskontrolisati koji postoje, nećemo dozvoljavati da se tako neplanskih i 
neselektivno primaju djeca i posebno nećemo dozvoljavati da se bez tog HACAP sistema 
zaštite i bez kontrole javnih nabavki ubuduće posluje u toj JU Djeca Sarajeva. Nismo ni od 
koga to tražili ali ćemo istrajati do kraja da se i krivične prijave protiv onih koji su odgovorni. 
Nek epilog bude na sudu i oni u suštini jesu u Tužilaštvu i na sudu trenutno i naravno svi s 
nestrpljenjem očekujemo epilog te cijele priče. Još imamo samo jednu stvar koja se tiče Grada 
Sarajevo i koja je također naša briga i naša obaveza ali stvar baš ne stoje tako. U SL 
novinama je obavljen Zakon koji je za nas Zakon nema bit će ni neće biti ni kada bude, to za 
nas mi to u sistemu ovakvom sistemu finansiranja ne prepoznajemo. I nemamo tamo ni 
najavu u zakonu u Sl novinama da će se taj ponder 2 kada se bude mijenjao do tada će biti 



 

 

historijski model. To po zakonu nismo mogli. Mi smo Gradu Sarajevo izašli u susret u svemu 
što su od nas tražili osim ovom dijelu direktnog finansiranja jer ga ne prepoznajemo kroz ovaj 
model finansiranja. Federacija je pogriješila što ih je ispustila ili što nam nije za taj 0,05 
promila umanjila a njima dala taj novac. Dakle mi to ne možemo. Pa su nam rekli sljedeće. 
Pomozite nam na projektima koje mi radimo. Pa smo pomogli svaki projekat koji radi Grad. 
Pomogli smo EYOF finansijski, Ministarstvo privede i Ministarstvo kulture i sporta. Dakle 
pomogli oni su oni koji su dobijali domaćinstvo. Mi smo ga predvidjeli i ovim sadašnjim 
budžetom i novim prijedlogom budžeta dodatna sredstva za EYOF. Biciklističku stazu koju 
rade pa su od nas tražili novac pa smo izdvojili oko 400.000 KM u Zavodu za izgradnju kroz 
kapitalna ulaganja, to je projekat koji radi grad a finasira ga ili sufinansira ga Kanton. Eto za 
to nam niko nikada nije rekao ni hvala a rekli su na taj način ćete nam indirektno pomoći. I mi 
im indirektno na taj način pomažemo. Problem žičare u kojoj nedostatak sredstava od 4,5 
miliona ne možemo nadomjestiti novcem ali smo nadomjestili ono što je njima bilo 
najproblematičnije. Tražili su od nas da se te stanice, polazna i dolazna, Skupština Kantona 
Sarajevo ili Vlada izuzmu dodijele gradu i naša pravobranilaštva na tome rade i na prošloj 
sjednici Vlade smo se obavezali da ćemo ustvari obavezali Pravobranilaštvo da sačini taj tekst 
protokola zajedno interaktivno sa Gradom Sarajevo. Dakle to je još jedna direktna pomoć. 
Višemilionska. Jer ćemo tu imovinu Grasa dati njima na upravljanje ako budu u situaciji da 
obezbijede i ta dodatna sredstva. I još su neke kulturne i sportske manifestacije i niz je istih 
koje oni prestaju finansirati a mi ih finansiramo u suštini sufinansiramo od SFF-a, preko Nove 
godine, preko još nekih godina koje mi preuzimao na sebe i time direktno pomažemo Grad 
Sarajevo. Istovremeno taj isti Grad Sarajevo ne poštuje zakone Kantona Sarajevo. Ne poštuje 
naš Zakon o savjetnicima, tamo ima sedam ili šest savjetnika u kabinetima gradonačelnika, 
njegovih saradnika u kojima leži barem 150.000 KM nekog novog projekta. Istovremeno 
tamo je formiran neki Zavod u urbanizmu koji naše urbanističke planove dakle stopira. Sada 
imamo investitora u kom smo naš Zavod za planiranje, naše Ministarstvo i naša Vlada uradili 
ekspresno procedure kako bi došao investitor oni nama kažu mi ćemo to možda nekada u 
decembru razmatrati i na to ćemo dati svoje mišljenje. Dakle, niz je stvari koje se u tom 
segmentu Grad Sarajevo – Kanton moraju urediti. Mi nemamo načina da to direktno 
finansiramo. Vi ako prepoznajete neki model zakonit i na to amandmanski eventualno 
djelujete na prijedlogu budžeta. Nama naravno neće nimalo biti žao jer gubljenje grada prije 
neke rekonstrukcije same Federacije bi bio sigurno pokazatelj da mi kao društvo nismo 
dovoljno odgovorni. Ali u ovom trenutku je to maksimum i ovaj Kanton je uradio sve da 
Gradu Sarajevo olakša život. Po onome što mi imamo kao informacije ima dovoljno novca da 
funkcioniše Grad Sarajevo i da se4 tamo plaćaju plate i da tamo recimo član Skupštine bazena 
ima duplo veću nadoknadu, troduplo veću nadoknadu nego član Skupštine JKP RAD. Dok 
sve to ne izbalansiramo onda ne možemo ni pričati o odnosu Kanton . Grad. Dakle trenutno je 
to odnos i mi sigurno gdje god budemo u prilici da pomognemo ono što se zovu projekti i 
zajedno sa gradonačelnikom i njegovim saradnicima otvorimo neku manifestaciju a samo je 
mi finansiramo ili druge projekte na kojima zajedno radimo nećemo imati uopšte tu dilemu. 
Do tada ćemo čekati da Federacija ne daj bože i nama čačne taj ponder ili eventualno uredi na 
neki drugi način finansiranje Grada. Hvala. 
 
Predsjedavajući: 
Zahvaljujem premijeru Konakoviću. Završili smo sa pitanjima i inicijativama. Niste imali 
pitanje Konakoviću na ovu temu. Jeste li imali? Ako ste imali a niste dobili odgovor 
dopunsko pitanje od dva minuta zastupnica Srna Bajramović. 
 
Poslanik/zastupnik Segmedina Srna Bajramović: 
Zahvaljujem predsjedavajući. Zapravo nemam dodatno pitanje i poštujući vrijeme, već smo 
prekoračili poprilično ja bih samo izrazila zadovoljstvo da je evo konačno do realizacije 



 

 

inicijative koja je pokrenuta još 2012 premijeru kada su u pitanju standardi i normativi 
prehrane djece u vrtićima Sarajeva i upravo je tada 2012 formirana komisija na nivou JU 
Djeca Sarajeva i po nalogu tadašnjeg ministra. Dakle to je inicijativa o kojoj sam ja govorila u 
nekoliko navrata tokom prethodnog mandata i zaista ohrabruje ova činjenica. A sve dostupne 
informacije koje sam onako generalno, na koje sam podsjetila naravno da ću dostaviti 
nadležnim organima. Zahvaljujem premijeru za odgovor. 
 
Premijer Elmedin Konaković: 
Dakle, na naše zajedničko zadovoljstvo došlo je vrijeme da se vaša ideja implementira i evo 
ova Vlada to radi. Vidite da to može biti dvosmjerno i to može biti efikasno. I bolje je da 
onda, da ne koristimo ove priče proces politički zaustavljen proces nakon što se oslobodila 
fotelja za nečije zbrinjavanje. To zaista nije tako. Ovo je istina. Vi ste na tome radili dugo, mi 
to suportiramo i ko Vlada dajemo punu podršku. I dobili smo saglasnost i Vijeća roditelja i 
raspisat ćemo javni poziv za direktora ili direktoricu i mislim da nakon svega trabamo izabrati 
adekvatnu pravu osobu i da tu trebamo staviti tačku. A naravno pomoći dalje da se i ta vaša 
ideja i druge ideje, ja kažem mi poštujemo zaključke Skupštine i u budućnosti nastavi na ovaj 
način.  
 
Predsjedavajući: 
Premijeru možete li još odgovoriti dopunsko pitanje, uvaženi zastupnik Marić dvije minute. 
 
Poslanik/zastupnik Zvonko Marić: 
Vrlo kratko. Uvaženi premijeru kada već govorimo o dječjim vrtićima, ako možete sada a ne 
morate da nam odgovorite koliko ambasada ima u zgradama dječjih vrtića i koliko je vrtića u 
funkciji u odnosu na predratni broj? 
 
Premijer Elmedin Konaković: 
Nemam odgovor na to pitanje. Ne znam ga sada tačno, naravno da ćemo to istražiti. Znam da 
te ustanove odgojno obrazovne ne bi trebale ili ne smjele biti predmet ni prometovanja, ni 
koncesije ni prodaje, i ako je to neko radio. Znam a imamo isto tako sukobe sa lokalnim 
zajednicama koje su te naše objekte pokušavali uknjižiti na lokalne zajednice i naše 
Pravobranilaštvo je vrlo efektno i brzo reagovalo tako da mi ono što je naša imovina Kantona 
vraćamo u posjed Kantona. Sigurno da, evo i ministra Kazazovića, to pitanje vaše 
prihvatamo, dobit ćete brzo odgovor koliko ima ambasada u ovim JU. Ima ih sigurno 
značajan broj i od nas se to stalno traži. Zbog istog ovog razloga smo u toj anketi tražili da 
riješimo još jedan problem kada je riječ o ovoj JU. Tamo barem jedna trećina vaspitača i 
odgajača radi na određeno vrijeme bez statusa, a nije im riješen status. I imamo problem 
ogromnog broja djece na čekanju. Mi smo planirali da investicijama u ovaj dio i to smo 
najavljivali. I ja sam govorio da je predškolsko obrazovanje investicija koja se čak i 
ekonomski isplati, da se to brzo vraća tako što ćemo revitalizirati neka naša obdaništa u njih 
ove ljude legalno i normalno zaposliti uz blago povećanje cijene koja je tržišno još uvijek 
daleko ispod onih privatnih cijena. A vjerujte neki dan smo dali dozvolu na Vladi za 
pokretanje ponovo još jedne osnivanje jedne ustanove iz oblasti predškolskog uzrasta, 
privatna koja je po onome što imamo informacije, odlično skuplja, bar nekoliko puta i 
pokazuje da i ova lista čekanja od 600 djece a i ovo o čemu vi govorite, istina je, nije u 
sistemu kompletan taj broj predratnih vrtića, traži da se u tom pravcu investira i da se na ovaj 
način zbrinu i ljudi koji rade i poboljšaju uslovi rada. Dat ćemo vam tačne informacije o 
tačnom broju a onda ćemo vas izvještavati šta je to od aktivnosti kojima mi neka od njih 
oživljavamo i šta je to što smo vratili u posjed Kantona Sarajevo trenuto je recimo pokušaj da 
ih prisvoje lokalne zajednice. 
 



 

 

Dopredsjedavajući Sabahudin Delalić: 
S obzirom da se prvi put javljam, sve vas srdačno selamim i pozdravljam kao i gledaoce 
pored malih ekrana. Imam jedno pitanje kada smo se već dotakli vrtića. Inicijativa postoji u 
Općini Novi Grad i Općina želi da napravi dječji vrtić na lokalitetu Dobrinje i ima problem sa 
Zavodom za izgradnju Kantona Sarajevo. A reći ću koji je problem. Zavod za izgradnju želi 
da naplati lokaciju gdje će opština napraviti vrtić i dati ga na korištenje JU Kantona Sarajevo. 
Pa bih vas ja zamolio da razmotrite to. Ja mislim da ste već i razgovarali sa načelnikom na tu 
temu ali mi je obaveza već kada smo se dotakli ove priče da vam to kažem, jer mislim da nije 
u redu da tražimo da naplatimo zemljište od opštine, da ga naplatimo, a opština napravi vrtić i 
da ga JU Kantona Sarajevo. Zahvaljujem. 
 
Premijer Elmedin Konaković: 
Da ne morate čekati. Dakle mi smo bar na tu temu imali sastanak i sa zavodom i sa 
načelnikom Efendićem i još neke teme koje su stari sporovi. Tu postoji jedna tenzija između 
Opštine Novi Grad i Zavoda za izgradnju od nekog starog duga od 2,9 miliona koje je opština 
naplatila i bila je dužna Zavodu još iz vremena drugog načelnika . i riješili smo to na način da 
se taj novac riješili smo problem između Zavoda i Opštine. Smirili tenzije a jedan od za nas 
bitnih procesa jeste ovaj u kom je već  bio jedan takav slučaj pa smo ga na opšti interes riješili 
zajedno i ovaj ćemo. Mislim da imamo apsolutno pravo raspolažete vi imovinom. Mi ako 
budemo trebali dodjeljivati bit će prijedlog prema Skupštini da se to dodijeli bez nadoknade, 
to ne može Vlada sama, niti mogu neki dekani ko što su radili. Mi ćemo taj proces voditi da 
na kraju dođe vama na stolove. I zagovarat ćemo da se takvi slučajevi naravno afirmišu i da se 
u njih investira. Da opština napravi, da mi oslobodimo plaćanja rente a da se naravno, eto 
imamo korist u tome što ćemo imati jedan novi vrtić na fonu ovoga o čemu je kolega Marić 
govorio.  
 
Poslanik/zastupnik Slaviša Šućur: 
Ma evo cijela ova priča koju je premijer ispričao vezano za Grad Sarajevo i za imovinu 
Kantona neku navodno. Ima jedan ozbiljan problem. Ja bih premijeru preporučio da pročita 
Europsku povelju o lokalnoj samoupravi. Da pročita naš Zakon o principima, da pročita Ustav 
i statut Grada Sarajevo, da pročita presudu Ustavnog suda koje se odnose na imovinu. Kanton 
Sarajevo po svom vlastitom ustavu do imovine može doći kupovinom ili na osnovu 
federalnog zakona. Ta imovina o kojoj vi pričate niti je Kanton kupio, niti je federalnim 
zakonom to ikada prenešeno kantonu. Razbojništvo koje je spomenuo Peđa se desilo 96. kada 
je Kanton Sarajevo oduzeo i nadležnosti i imovinu Gradu Sarajevo i napravio od njega ono 
što je danas. Socijalnu nekakvu instituciju koja ustvari zaista neko može da postavi pitanje što 
to postoji. Da Grad Sarajevo ima one nadležnosti koje bi trebao da ima, ako je Kanton 
Sarajevo obavlja a ne bi trebao da ih obavlja jer je direktan sukob. Dakle Kanton Sarajevo je 
zakonodavni nivo vlasti nije lokalna samouprava, i zbog toga mi u Kanton Sarajevo imamo 
zaista jednu papazjaniju kakva ne postoji nigdje drugo. I nije način da se to riješi. Da se Grad 
Sarajevo ubije nego upravo da se uradi ono što je trebalo davno da se uradi. Da Grad 
profunkcioniše kao jedinica lokalne samouprave, da se Kanton drži svog posla donošenja 
zakona,  i nadzora nad provođenjem istih. Hvala.  
 
Premijer Elmedin Konaković: 
Povelju ne znam ovu Europsku, nisam čitat ću je, nisam bio u prilici da je baš detaljno čitam i 
da je komentarišem. Ali Zakon o lokalnoj samoupravi poprilično sam iščitao i u njemu sam 
našao takve anomalije koje se potpuno ne prirodne i obratio sam se premijeru  FBIH da 
zatraži ocjenu ustavnosti tog zakona u onom dijelu u kom su lokalne zajednice same sebi 
dodijelile pravo u obrazovanju. Osnovnom a po Ustavu FBIH i Kantona isključiva nadležnost 
je federalna i kantonalna. I niz takvih procesa. Ja sam o tom zakonu govorio više puta. 



 

 

Ponovit ću možda sam dosadio sa onim miševima u deratizaciji ili sa čišćenjem ulica. Pitanje 
njegove primjene je zaista apsurdno. Dakle da na 9 lokalnih zajednica raspišemo 9 tendera za 
sistematsku deratizaciju proljetnu i jesenju s kojom evo opet imamo problem. Pa da to završi 
dobro u Starom Gradu a da se žali u Centru jedan od ovih koji se prijavljuju na tender pa da 
opet bude dobro u NS pa se neko žali u NG i onda zamislite kako bi to bilo utrka glodara iz 
opštine u opštinu. Tamo gdje je pao tender i gdje nije pao tender. To je Zakon o lokalnoj 
samoupravi. Drugi je ovaj koji daje nadu. Govorim o tome zato što je potpuno ste u pravu 
kolega Šućur, Grad Sarajevo u Kanton Sarajevo je jedini grad od gradova koji četiri jedinice 
su dakle Opština Centar, Kantona Sarajevo, Grad Sarajevo, FBIH leže na istom geografskom 
prostoru. Tako nije ni u Tuzli, tako nije u Zenici, tako nije nigdje i čak naprotiv ogromne 
nadležnosti imaju ti gradovi. Ja sam tek u razgovoru sa gradonačelnikom Imamovićem vidio 
kakve su nadležnosti Grada Tuzle u kojima ljudi se bave kompletnom infrastrukturom, 
komunalnom privredom. Bave se bavi Kanton. Ovdje mi nećemo baš zagovarati to da se one 
ljepše nadležnosti ili finansiranje nekih projekata bez da se naravno uredi kompletan taj 
sistem na neki način ja ne mislim da tako pomažemo Gradu. Mi ovako kako možemo dajemo 
sve od sebe jer cijenimo da je to civilizovano. Da to naravno neosporno ali je činjenica da je 
on nastao u posebnim okolnostima i da je kao takav uvijek imao problem i eskalacija je 
donošenje ovih izmjena zakona koji nisu bili nadležnost Kantona nego FIH i nas su stavili u 
taj procjep. Dakle predlažem da i mi kao Kanton se bavimo tom zakonskom regulativom, ali 
evo pokušajte samo usaglasiti te zakone. A ja mislim da ćemo brzo imati ocjenu ustavnosti 
ovog zakona u onom dijelu prisvojenih nadležnosti od lokalnih zajednica. Hvala. 
 
Predsjedavajući: 
Zahvaljujem premijeru Konakoviću. I ovim smo završili prvu tačku dnevnog reda, poslanička 
pitanja i inicijative. Prelazimo na drugu tačku dnevnog reda. 
  
AD – 2. 
 
PRIJEDLOG ZAKONA O POTICAJU RAZVOJA MALE PRIVREDE 
 
Prijedlog zakona ste dobili uz poziv za sjednicu. Molim predstavnika Predlagača da podnese 
uvodne napomene. 
 
Ministar Muharem Šabić: UVODNO IZLAGANJE 
 
Predsjedavajući: 
Zahvaljujemo uvaženom ministru Šabiću.  Da li predstavnici radnih tijela žele riječ? Ne. Ima 
li pitanja? Ako nema pitanja otvaram raspravu. 
 
Poslanik/zastupnik Edin Forto: 
Hvala vam. Ovaj Zakon je potreban i mi ćemo ga podržati. Međutim htio bih samo navesti 
jednu činjenicu možda nije svima u ovom trenutku najjasnija. Ovaj Zakon tretira firme koje 
imaju do 250 zaposlenih. Ja ne znam koliko vi znate firmi u Sarajevu koje imaju preko 250 
zaposlenih. Znači kategorizacija firmi koje ovaj Zakon tretira kao Zakon o poticaju male 
privrede ustvari pokriva vjerovatno 90% sve privrede u Kanton Sarajevo. Zbog toga mislim 
da je neadekvatno ovo što je predloženo. To sam rekao i na Komisiji za privredu. Minimalni 
poticaj je 0,5% iz prethodne budžetske godine. Maksimalni poticaj je 2%. Mislim da je 2% 
neadekvatno bez obzira što u ovom trenutku u budžet nam je takav kakav jeste i možda 
Kanton nema novca. Ne vidim razloga da za 2 ili 3 godine nemamo 5% ili 7% da bi potaknuli 
privredu koja ustvari čini privredu Kantona Sarajevo. Mislim da Ministarstvo nije obratilo 



 

 

pažnju na ovo u dovoljnoj mjeri ali pošto nemamo Zakon i treba nam Zakon mi ćemo ga 
podržati. Hvala.  
 
Poslanik/zastupnik Neira Avdibegović: 
Hvala gospodine predsjedavajući. S obzirom da je ovo moje prvo javljanje danas pozdravljam 
sve prisutne u Sali kao i gledatelje pored malih ekrana. Donošenje Zakona o poticaju razvoja 
male privrede ima za cilj ostvarenje ekonomskog rasta sektora male privrede u Kanton 
Sarajevo, nova zapošljavanja i stvaranja dodatne vrijednosti a sve to kroz definisanje 
transparentnog i jasnog pravnog okvira. Ekonomsko socijalno vijeće Kantona Sarajevo je 
uputilo inicijativu za izmjene člana 8 stav II prijedloga Zakona koji se odnosi na zakonsko 
definisanje parametara pomoću kojih će se vršiti praćenje i evaluacija ciljeva razvoja male 
privrede. Smatramo da je ova inicijativa i te kako opravdana i da ovu oblast trebamo u 
najvećoj mogućoj mjeri urediti zakonom a ne pravilnikom koji će prema članu 13 prijedloga 
zakona donijeti resorno Ministarstvo. Iskustva pokazuju da što su nam zakoni neprecizniji to 
ostavljaju više prostora za različita tumačenja ali i zloupotrebe. Shodno navedenom Klub DF-
a zahtjeva od Vlade da razmotri i da se izjasni o prijedlogu amandmana Ekonomsko 
socijalnog vijeća Kantona Sarajevo te da isti prihvati kao svoj. Također, potpuno uvažavajući 
činjenicu da subjekti male privrede predstavljaju jedan od najznačajnijih sektora ekonomije i 
podržavajući donošenje zakonske regulative koja će definisati ovu oblast, naglašavamo da 
definisanjem procenata visine finansijskih sredstava koja će se izdvajati iz budžeta za 
provođenje programa razvoja male privrede, što trenutno predstavlja iznos od oko 3 do 13 
miliona KM, Vlada stvara zakonsku obavezu koja će se morati poštovati jer naš cilj je gradnja 
sistema a ne anarhije. Hvala. 
 
Poslanik/zastupnik Eldar Čomor: 
Uvaženi predsjedavajući, dopredsjedavajući, članovi Vlade, kolegice i kolege zastupnici, 
zastupnice esselamu alejkum i dobar dan. Zakon je potreban i poprilično dobar. Sigurno da 
ovo što su kolege Forto i Avdibegović rekli da ima osnova da se o tome priča i razgovara, 
međutim ja sam gledajući i čitajući ovaj materijal ovu sugestiju člana Ekonomsko socijalnog 
vijeća od 11.05. tražio i nisam je našao ali samo na bazi stava ministarstva privrede gdje ne 
prihvataju predmetnu sugestiju se može nagovijestiti o čemu se zapravo radi. Ovo što je rekla 
kolegica Avdibegović. Mislim da Vlada je svoj stav rekla a Klub DF-a imao priliku da 
podnese amandman u poslovničkom roku i da se Vlada o amandmanu Kluba izjasni ili da se 
Skupština o njemu izjašnjava. Inače kaznene odredbe, ja ću preći negdje na kraj zakona. 
Novčane kazne za prekršaje su otprilike kod nas ovdje u BIH vid poticaja za kršenje zakona. 
Na žalost kaznena politika je katastrofalna i imamo slučajeva da zapravo kazna za prekršaje 
korisnicima raznim ili onima koji primjenjuju Zakon zapravo im daju za pravo da te zakone i 
krše. Međutim ovdje u članu 19 kada govorimo i inspekcijskom nadzoru, pa u članu 4 stav b 
imamo i mogućnost povrata vrijednosti dodijeljenih sredstava ako nadležni inspektor utvrdi 
da postoje nedostatci. Što u nekim drugim novim zakonima nemamo. Imamo o utrošku 
sredstava a nemamo nigdje nikoga da odgovara za zloupotrebu dobivenih sredstava. Toliko i 
hvala. 
 
Poslanik/zastupnik Mirsad Pindžo: 
Ja moram kolegi Čomoru replicirati. Hvala kolega na poduci, međutim ipak niste vi baš dobro 
pročitali. U zaključku Ekonomsko socijalnog vijeća stoji da će članovi Ekonomsko socijalnog 
vijeća, odnosno članice dati svoje primjedbe na predloženi Zakon i da će se one tretirati kao 
prijedlog Ekonomsko socijalnog vijeća i tamo i stoji. A pošto je član Ekonomsko socijalnog 
vijeća i ministar finansija koji je u ime ministarstva dao ovaj prijedlog smatra se da je to 
prijedlog Ekonomsko socijalnog vijeća po njihovom izjašnjenju. Poslovnik nam tumačiti da 
mi imamo pravo na amandmane i to sedam prije ne trebate hvala vam lijepo. Znamo mi to ali 



 

 

ovo je Vlada Kantona Sarajevo koju čini koalicija i DF-a , znači naša Vlada smatramo da je 
ovo poboljšanje zakona koji je predložio ministar finansija kao prijedlog Ekonomsko 
socijalnog vijeća i da ne vidimo ni jedan razlog da Vlada Kantona Sarajevo ne prihvati ovaj 
prijedlog koji je sročen u formi amandmana koji samo poboljšava Zakon a nikako da odmaže 
ili da ne precizira. Zato mislimo da Vlada treba da prihvati ovaj amandman jer je i sročen kao 
forma amandmana. Zato nismo uložili amandman jer očekujemo da Vlada ko ju mi 
podržavamo podrži sve kvalitetne prijedloge koji će unaprijediti Zakon a ne stvarati dodatne 
prostore za različita tumačenja pa eventualno i zloupotrebe. Hvala lijepa. Naravno očekujemo 
izjašnjenje Vlade. Ministarstvo privede se izjasnilo a mi očekujemo da se Vlada izjasni da li 
će prihvatiti ovaj amandman kao svoj jer po Poslovniku nema više mogućnosti za reakciju 
amandmansku jer je ovo redovna procedura. Hvala lijepo. 
 
Poslanik/zastupnik Bibija Kerla: 
Ja bih ustvari samo htjela da kažem i zamolila ove predstavnike koji podnose prijedloge za 
zakone, odluke da skrate svoje izlaganje jer mi smo kompletan materijal dobili tako da nema 
potrebe da se ponavlja gdje je zarez, gdje je tačka, gdje je izmijenjeno ovo ili ono, mislim da 
to ni za gledaoce nije interesantno zato molim da se samo koncentrišu na onu stvar koja je 
ustvari bitna. Hvala lijepo. 
 
Predsjedavajući: 
Zahvaljujem uvaženoj zastupnici Kerli. Da li se još neko javlja za raspravu? Ako se više niko 
ne javlja, zaključujem raspravu i dajem riječ ministru Šabiću. 
 
Ministar Muharem Šabić: 
Hvala uvaženi zastupnicima za sadržajna pitanja. Evo ja ću pokušati. Za kolegu Fortu mi 
imamo statistiku. Naime mala i srednja preduzeća u EU čine 99,8% svih preduzeća s tim da je 
67 % zaposlenih u tom sektoru. U Kanton Sarajevo imamo situaciju da mikro preduzeće sa 10 
zaposlenih imaju najveći broj subjekta i čine 65% ukupo registrovanih subjekta. Mala i 
srednja preduzeća čine 34% ukupnog broja registrovanih subjekata. Velika preduzeća u 
Kanton Sarajevo čine manje od 1% ukupnog broja registrovanih subjekata u Kanton Sarajevo. 
Velika preduzeća u Kanton Sarajevo zapošljavaju više od polovine radnika, gotovo 53%. 
Mala i srednja preduzeća u Kanton Sarajevo zapošljavaju blizu 40% ukupnog broja radnika. 
Mikro preduzeća zapošljavaju relativno mali broj radnika. Posljedice recesije najviše su se 
odrazile na zaposlenost u ovoj grupi privrednih subjekata. Ovo su statistički podaci ne tvrdim 
da su potpuno tačni koje smo mi dobili, ali iz njih se može iščitati trendovi. Znači mi moramo 
agresivno raditi na povećanju srednjih i malih preduzeća. Poznata ova zakonska regulativa po 
meni davno biti usvojena. Mi malo kasnimo ali svakako u sljedećem razgovoru sa EU ovo će 
biti dobra stvar da smo unaprijed ovo donijeli odnosno daje nam mogućnosti da planiramo 
ove brojke da ulažemo u sektor male privrede. Znači mi nemamo izbora mi moramo ići ovo je 
reformski Zakon i mi moramo ići u tom pravcu i to je stav i odluka ove Vlade. Što se tiče 
ovog stava Ekonomsko socijalnog vijeća to je bio jedan član nije čitavo Ekonomsko socijalno 
vijeće nego jedan član tog Vijeća. Mi smo poslije u konsultacijama oni su prihvatili ovu 
argumentaciju Vlade da će stvar koju su tražili da ide u pravilnik. Mi ne vidimo problem oko 
toga uopšte. Hvala. 
 
Poslanik/zastupnik Mirsad Pindžo: 
U ime Kluba DF-a bio sam vrlo precizan i jasan. Ministar privrede je pismeno se izjasnio da 
ne prihvata prijedlog Ekonomsko socijalnog vijeća koji je dostavio ministar finansija. Mi 
tražimo da se Vlada izjasni o ovom prijedlogu i da nam kaže stav Vlade. A ne ministra 
privrede koji se već izjasnio i koji opet to ne prihvata. 
 



 

 

 
 
 
Premijer Elmedin Konaković: 
Mi smo sada u konsultacijama kao Vlada prihvatili amandman i postaje sastavni dio ovog 
dokumenta i evo kroz ovu analizu s ministrom i sa ostalim ministrima i ministricom smo se 
dogovorili da to postaje sastavni dio ovog materijala. Hvala. 
 
Predsjedavajući: 
Zahvaljujem premijeru Konakoviću. 
MOLIM POSLANIKE DA PRISTUPE IZJAŠNJAVANJU O  PRIJEDLOGU ZAKONA  
ZAKONA O POTICAJU RAZVOJA MALE PRIVREDE. 
ZA JE GLASALO 26 POSLANIKA, SUZDRŽAN niko I PROTIV niko . 
KONSTATUJEM DA JE SKUPŠTINA DONIJELA ZAKON O POTICAJU RAZVOJA 
MALE PRIVREDE. 
 
 
Treća tačka dnevnog reda. 
 
 
AD – 3. 
PRIJEDLOG ODLUKE O IZMJENI ODLUKE O IZBORU PREDSJEDAVAJUĆIH, 
ZAMJENIKA PREDSJEDAVAJUĆIH I ČLANOVA STALNIH RADNIH TIJELA 
SKUPŠTINE KANTONA SARAJEVO 
 
Prijedlog odluke ste dobili uz poziv za sjednicu. Molim predstavnika Predlagača da podnese 
uvodne napomene. Predsjednik Komisije za izbor i imenovanje. Nema potrebe. Da li 
predstavnici radnih tijela žele riječ? Ne. Ima li pitanja? Otvaram raspravu. Ukoliko se više 
niko ne javlja za riječ, zaključujem raspravu. 
 
MOLIM POSLANIKE DA  PRISTUPE IZJAŠNJAVANJU O PRIJEDLOGU ODLUKE O 
IZMJENI ODLUKE O IZBORU PREDSJEDAVAJUĆIH, ZAMJENIKA 
PREDSJEDAVAJUĆIH I ČLANOVA STALNIH RADNIH TIJELA SKUPŠTINE 
KANTONA SARAJEVO. 
ZA JE GLASALO 26 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA DONIJELA ODLUKU O IZMJENI ODLUKE O 
IZBORU PREDSJEDAVAJUĆIH, ZAMJENIKA PREDSJEDAVAJUĆIH I ČLANOVA 
STALNIH RADNIH TIJELA SKUPŠTINE KANTONA SARAJEVO. 
 
 
Četvrta tačka dnevnog reda. 
AD – 4. 
PRIJEDLOG ODLUKE O DOPUNAMA ODLUKE O USVAJANJU PROJEKTA 
„OPSADA I ODBRANA SARAJEVA 1992.-1995. GODINE“ 
 
Prijedlog odluke ste dobili uz poziv za sjednicu. Molim predstavnika Predlagača da podnese 
uvodne napomene.  
 
Ministar Muharem Fišo: UVODNO IZLAGANJE 
 
Predsjedavajući: 



 

 

Zahvaljujem uvaženom ministru Fiši. Da li predstavnici radnih tijela žele riječ? Ima li pitanja? 
 
 
Poslanik/zastupnik Goran Akšamija: 
Zahvaljujem predsjedavajući. Pozdravljam sve prisutne i gledaoce KTV. U odnosu na ovo 
izlaganje ministra Fiše ja bih imao samo jedno pitanje. Prostor za Muzej opsade i odbrane 
Grada Sarajevo dodijeljen od Općine Stari Grad udruženju građana Zelene beretke. Ovdje se 
navodi da će upravljati njim Fond memorijala Kantona Sarajevo pa bih želio da se izjasni o 
tome ko će ustvari stvarno gazdovati tim prostorom i ko će tim upravljati u daljnjem procesu. 
 
Ministar Muharem Fišo: 
Znači Općina Stari Grad je vlasnik, titular objekta u zemljišnim knjigama. Mi u radnom 
dogovoru sa načelnikom Opštine Stari Grad i sa službama oni su voljni da se kompletno izvrši 
prijenos vlasništva na Kanton odnosno na Memorijal. A stvar je u tome što Zelene beretke 
kao Udruženje građana koje je htjelo nastaviti tradiciju da se sačuva oni su pokrenuli 
inicijativu i hvala im što su došli do ovog dijela da možemo to realizovati. Eto toliko. 
 
Predsjedavajući: 
Zahvaljujem uvaženom ministru Fiši. Otvaram raspravu. 
 
 
Poslanik/zastupnik Adnan Solaković: 
Da poselamim i pozdravim gledatelje, svoje kolege, braću i sestre, imam moralno pravo da se 
javim povodom ovoga jer sam jedan od organizatora upravo i Zelenih beretki  a i organizatora 
otpora. Želim da se zahvalim gdinu ministru Fiši, njegovom Ministarstvu da je najzad neko 
što se kaže pogledao i nas Zelene beretke. A želim i da apelujem da i sve ostale boračke 
populacije koje upravo datiraju iz vremena predratnih koji su dizali ustanak i otpor kao 
Patriotska liga, rezervni sastav policije, aktivni sastav da i oni ovako urade da imamo što više 
muzeja da mogu naša djeca i građani da vide kako smo se spremali a tu će biti  soba naših 
gazija šehida koji su dali život za ovu zemlju. Još jednom vam se zahvaljujem u ime 
Udruženja a ujedno sam i predsjednik Skupštine na federalnom. Zahvaljuju vam se još 
jednom kompletne Zelene beretke duboko zahvaljuju, hvala vam. 
 
Predsjedavajući: 
Zahvaljujem uvaženom zastupniku Solakoviću. Ukoliko se više niko ne javlja za riječ, 
zaključujem raspravu. 
MOLIM POSLANIKE DA PRISTUPE IZJAŠNJAVANJU O PRIJEDLOGU O 
DOPUNAMA ODLUKE O USVAJANJU PROJEKTA „OPSADA I ODBRANA 
SARAJEVA 1992.-1995. GODINE“. 
ZA JE GLASALO 25 POSLANIKA, SUZDRŽAN niko I PROTIV 2. 
KONSTATUJEM DA JE SKUPŠTINA DONIJELA ODLUKU O DOPUNAMA ODLUKE 
O USVAJANJU PROJEKTA „OPSADA I ODBRANA SARAJEVA 1992.-1995. GODINE“. 
 
Peta tačka dnevnog reda. 
 
AD – 5 
PRIJEDLOG ODLUKE O FORMIRANJU KOMISIJE ZA PRAĆENJE PROVEDBE 
RACIONALIZACIJE U PREDŠKOLSKIM USTANOVAMA, OSNOVNIM I 
SREDNJIM ŠKOLAMA KAO I JAVNIM USTANOVAMA  NA PODRUČJU 
KANTONA SARAJEVO 
 



 

 

Prijedlog odluke ste dobili uz poziv za sjednicu. Molim predstavnika Predlagača da podnese 
uvodne napomene. Predsjednik Komisije za izbor i imenovanje. Nema potrebe. Da li 
predstavnici radnih tijela žele riječ? Ima li pitanja? Nema. Otvaram raspravu. 
Poslanik/zastupnik Mirsad Pindžo: 
Hvala uvaženi predsjedavajući ja se prvo moram izvinuti pošto sam ja jedan od članova 
Komisije za izbor i imenovanje koja je predlagač ove odluke. Napravili smo jedan po meni 
propust a mislim da ga možemo danas ispraviti kada smo se odlučivali i predlagali ovu 
odluku nismo je imali napisanu u tekstu koji je podijeljen u materijalu zastupnicima nego na 
usmeni prijedlog i šta je zadatak komisije. Predlažem da se član IV ove odluke ako je 
potrebno da se napravi pauza da se Komisija za izbor i imenovanja sastane pa da formalno 
predloži kao predlagač ove odluke ili ako Skupština odluči drugačije, pošto je Skupština 
formirala i Komisiju za izbor i imenovanje i nju imenovala, znači Skupština može to sve 
uraditi. U članu IV Odluke prepisan Poslovnik o radu Skupština Kantona Sarajevo i to nije 
sporno. Ja predlažem da se član IV se izmijeni i da on glasi da je mandat Komisije traje 
godinu dana i da se obavezuje Komisija da najmanje jednom u tri mjeseca informiše 
skupštinu o svom radu. Nema svrhe da prepisujemo Poslovnik i da ne obavezujemo komisiju 
da nas informiše šta to radi. I mislim da u tom smjeru trebamo promijeniti ovaj član IV 
odluke. Ako Skupština prihvati bez pauze i formalnog prijedloga od strane Komisije za izbor i 
imenovanje,a  ako hoćemo baš do kraja da ispoštujemo procedure onda možemo napraviti pet 
minuta pauzu da se sastane Komisija za izbor i imenovanje i da predloži izmjenu ove tačke 
IV. Hvala lijepo. 
 
 
Poslanik/zastupnik Kemal Ademović predsjednik Komisije: 
Obzirom da se prvi put javljam sve selamim i pozdravljam. Dakle predlažem da ovu 
skupštinsku odluku korigujemo na osnovu prijedloga zastupnika Pindže da u stavu II stoji: 
Komisija će detaljno informisati zastupnike i zastupnice, jednom u tri mjeseca, najmanje 
jednom u tri mjeseca ili tromjesečno. Dakle samo da ovdje ubacimo ovdje dvije riječi i da 
iziđemo iz ove situacije da nema potrebe da se komisija sastaje. Skupština može napraviti 
takvu intervenciju. 
 
Predsjedavajući: 
Zahvaljujem uvaženom zastupniku Ademoviću. Jesmo li završili. Gotovo. 
Ukoliko se više niko ne javlja za riječ, zaključujem raspravu i glasamo sa ovom izmjenom 
koju je komisija dostavila, jel možemo tako formulisati?  
 
MOLIM POSLANIKE DA PRISTUPE IZJAŠNJAVANJU O PRIJEDLOGU ODLUKE O 
FORMIRANJU KOMISIJE ZA PRAĆENJE PROVEDBE RACIONALIZACIJE U 
PREDŠKOLSKIM USTANOVAMA, OSNOVNIM I SREDNJIM ŠKOLAMA KAO I 
JAVNIM USTANOVAMA  NA PODRUČJU KANTONA SARAJEVO. 
ZA JE GLASALO 27 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA DONIJELA OVU ODLUKU.  
 
Šesta tačka dnevnog reda. 
AD – 6. 
 
PRIJEDLOG ODLUKE O OSNIVANJU JAVNE USTANOVE OSNOVNA ŠKOLA 
“ENVER ČOLAKOVIĆ” HADŽIĆI 
Prijedlog odluke ste dobili uz poziv za sjednicu. Molim predstavnika Predlagača da podnese 
uvodne napomene. 
 



 

 

Ministar Elvir Kazazović: UVODNO IZLAGANJE 
 
Predsjedavajući: 
Zahvaljujem ministru Kazazoviću. Da li predstavnici radnih tijela žele riječ? Ima li pitanja? 
 
Poslanik/zastupnik Predrag Kojović: 
Zahvaljujem. Ja sam samo htio da pitam uvaženog ministra da nam malo elaborira izbor 
imena i ako može da nam kaže šta je ovaj gospodin po kome mislimo nazvati ovu OŠ radio u 
periodu 41-45?  
 
Ministar Elvir Kazazović: 
Pročitat ću obrazloženje Općinskog vijeća Općine Hadžići. Tu se nalazi biografija Envera 
Čolakovića. Znači Enver Čolaković prozaik, pjesnik i prevodilac, rođen je 27 maja 1913 
godine u Budimpešti, od oca Vejsil bega i majke Vilone. U ovom braku dobio je dva sina 
Esada 1953 i Zlatana 1955. nesretno i burno djetinjstvo protkano selidbama i putovanjima 
Enver Čolaković provodi uglavnom u Budimpešti a nakon I Svjetskog rata obitelj Čolaković 
seli u Sarajevo. U Sarajevu je upisao srednju školu a završava je u Budimpešti gdje je 1932 
upisao Tehničku visoku školu. Njegov otac Vejsil beg Čolaković je bio industrijalac, vrlo 
imućan vlasnik mnogih nekretnina među kojim i sarajevske ciglane koja je sve do kraja II 
Svjetskog rata zaposjedala područje današnjeg glavnog željezničkog kolodvora. Imali su stan 
u Budimpešti i Sarajevu. Porodična kuća, vila u srcu Sarajeva je bila njihov dom do kraja 
1945 godine, tada pred sami kraj rata od neprijateljske granate koja je pogodila kuću stradali 
su i Enverov otac i majka a kuća je porušena. Poslije će biti imenovan od strane komunističke 
vlasti Vejsil beg je zapravo kao jednogodišnje dijete sa majkom Zubejdom došao u selo 
Lokve, to je područje Općine Hadžići, gdje je proveo svoje djetinjstvo. Nedugo poslije majka 
mu se ponovo udala i rodila sina Atifa sa kojim je Vejsil odrastao kao i svako prosječno dijete 
tog sela. Čitam vam biografiju. Pitali se konkretno za period 41-45. ja sam pročitao ovaj dio. 
Svima vam je poznato da lektira obavezna lektira u OŠ u Kanton Sarajevo je legenda o Ali 
paši, VI-IX razred i ako imate mišljenje da ovaj književnik bošnjački književnik ne treba da 
bude naziv škole, ili da ne treba da djeca izučavaju u Kantonu Sarajevo, Legendu o Ali paši, 
onda trebalo bi sa Skupštine da uputite neku inicijativu i ako imate naznake da se radi o 
nekom angažmanu u toku tog perioda koji je nedoličan jednom književniku. Uglavnom 
pročitao sam vam nešto što smo dobili od Općinskog vijeća Hadžići. Ja nisam detaljno 
analizirao i nismo do sada imali nikakve primjedbe na lik i djelo uvaženog književnika. 
 
Dopredsjedavajući Sabahudin Delalić: 
Zahvaljujem ministru. Da  li ima još pitanja? Otvaram raspravu. 
 
Poslanik/zastupnik Mirsad Pindžo: 
Zahvaljujem gospodine predsjedavajući. Stav Kluba DF-a da ova Skupština treba donijeti 
odluku o osnivanju JU OŠ u Hadžićima da je to potrebno i da je konačno hvala Bogu 
završena ta škola da u septembru ona bude puna džaka. Međutim, problem za Klub DF-a je 
ime te škole. Ja neću ulaziti u sadržaj i kvalitet onoga što je taj čovjek pisao, pa ni o Legendi o 
Ali paši pa ni o kom njegovom drugom djelu koje ima. Za nas je sporna informacija. I ne 
tvrdim i da je tačna, ali tražimo da se provjeri a da se prije provjeravanja odgodi izjašnjavanje 
o ovoj tačci. Ako je neko prema našim informacijama bio direktor Narodnog pozorišta u 
Sarajevu za vrijeme NDH vlasti za nas je neprihvatljivo da ta škola nosi njegovo ime. Da li je 
to tačno ili nije, mi tražimo da se provjeri prije izjašnjavanja. Jer ako ide se na izjašnjavanje 
mi ne možemo podržati ovu odluku. Hvala lijepo.  
 
Poslanik/zastupnik Eldar Čomor: 



 

 

Čini mi se da je u uvodnom izlaganju ministar rekao da je Općinsko vijeće Hadžići 
jednoglasno donijelo odluku bez obzira na političke stranke odnosno partije Općinskom 
vijeću da se ova škola zove po imenu književnika Bošnjaka, Envera Čolakovića. Argument 
čula kazala je za mene ne prihvatljiv, za mene kao čovjeka i za mene kao Bošnjaka. Šta ćemo 
sa raznim ljekarima, doktorima itd. koji su to vrijeme radili svoj posao? Šta ćemo sa njima? 
Hoćemo li i njih optuživati za period i život proveden od 41-45 profesori itd. Mislim da ovo 
što je ministar rekao ime, lik i djelo književnika Envera Čolakovića se nalazi u udžbenicima 
VI razreda OŠ, IX razreda OŠ, III razreda srednje škole, kao obavezna literatura Legenda o 
Ali paši. Da li smo to nakon 20 godina došli do perioda kada ćemo praviti reviziju liku i djela 
Envera Čolakovića? Mislim da mi, ovdje nismo za to nadležni, niti sposobni. I sud i kritiku o 
liku i djelu Envera Čolakovića treba da daju naučnici i književnici a ne mi , političari i mislim 
da se odluka Općinskog vijeća treba prihvatiti. A ove priče koje neko kaže, čuo sam tamo u 
hodniku kaže na Googlu pročitali. Šta ja sve na Google pročitam kada bi sve uzimao zdravo 
za gotovo gdje bi bio. Poštujem svačiji stav kolega zastupnika ovdje. Ali mislim da priča čula 
kazala ne stoji i ne treba da bude argument u ovoj Skupštini. Enver Čolaković je za života 
često bio i prešućen i zatajivan. 97 godine je dobio poklon u zbirci eseja u Legendi o Ali paši 
koji su dobili nagradu Vijeća kongresa bošnjačkih intelektualaca Sarajeva. 1997 godine. Da li 
ćemo ovakvim odnosom kritikovati i te odluke Vijeća bošnjačkih intelektualaca itd.? I one 
nagrade koje je on kao književnik dobijao i 70 i 69 godine. Znači moramo malo više da 
pročitamo i da saznamo o Enveru Čolakoviću. Ali nije on jedini čovjek koga smo mi spremni 
da sporimo itd. Mislim da to nije u redu. A evo vi kolege zastupnici imate hvala bogu i ruke i 
sve, imate pravo da glasate, ali mislim da je bilo šta istina od onoga što pričaju mislim da bi 
on sigurno bio i u zatvoru itd., bio bi sigurno osuđen, dugo bi vremena proveo u zatvorima jer 
ondašnje vlasti. Ali sada ova priča nakon 60 – 70 godina mislim da ne stoji. 
 
 
Poslanik/zastupnik Sabina Ćudić: 
Pozdrav svima. Što se tiče Naše stranke dijelimo mišljenje koje je iznio DF. Predlažemo da se 
razdvoje ove dvije odluke, o osnivanju škole, koje je neophodno. I raspravu o imenu te škole. 
Što se tiče prethodnih komentara i ideje da to vrijeđa jednu ili drugu etno nacionalnu skupinu, 
mislimo da je neprihvatljivo. Prije svega trebalo bi vrijeđati sviju nas ukoliko se podatci 
ispostave tačnim, da je ime koje bi nosila ta škola se veže za nošenje javne kulturne vrlo 
odgovorne funkcije u fašističkom režimu. I šta ćemo reći djeci koja idu u tu OŠ kada budu 
slavili dan škole, ime te škole da to ime se potencijalno veže za fašistički režim. Mislim da bi 
to prije svega trebalo vrijeđati intelektualce iz te etno nacionalne skupine ali naravno i sve 
ostale. Tako da predlažem, kao što sam već rekla da razdvojimo te dvije odluke i da ozbiljno 
razmislimo o načinima na koji imenujemo i ulice i škole u kantonu Sarajevo neovisno o 
odlukama opštinskog vijeća jer da ovo isključivo odluka Opštinskog vijeća, ne bi smo imali 
pravo ni da raspravljamo ovo u Skupština Kantona Sarajevo. Ako već raspravljamo u 
Skupština Kantona Sarajevo ovo su vrlo legitimne i ozbiljne zamjerke koje se moraju i 
provjeriti i ispitati kako se ne bi doveli u situaciju da mijenjamo kasnije ime škole i slično. 
Hvala. 
 
Poslanik/zastupnik Adnan Solaković: 
Savez za bolju budućnost će u paketu glasati za ovo. Ima nekih djedova ovdje pa su bili u 
NDH u državi, Vladi pa sjede ovdje. Prema tome, o tome neću da diskutujemo. O 
književnosti ja mislim da je vrlo malo kompetentnih osoba, treba da je funkcionalna da ima 
ime književnika koji je eminentan. Prema tome, SBB u paketu ovo ide. Dalje, molim vas, 
onda nećemo moći ni mi ovdje sjediti koji su se borili u ovoj državi. Borci neće moći mnogi 
sjediti ako su se borili za neke druge stvari, ja sam za svoje ciljeve, to znači neću moći sjediti 



 

 

ovdje. To znači treba se preispitati. Molim da se glasa, da definitivno vidimo koliko imamo 
ruku. Savez će podržati. Hvala lijepo. 
 
 
 
Poslanik/zastupnik Izudin Bajrović replika: 
Replika zastupniku Pindži. Intendant direktor ili odnosno intendant Narodnog pozorišta ili 
tada Narodnog kazališta u Sarajevu 41-45 jeste bio književnik ali se zvao Ahmet 
Muratbegović  a ne Enver Čolaković. Ne ulazim političku korektnost ni jednog ni drugog. 
Ovo iznosim čisto kao činjenicu. 
 
Poslanik/zastupnik Mirsad Pindžo odgovor na repliku: 
Prvo da repliciram kolegi Čomoru i Solakoviću, neprimjereno je kolega Solakoviću da 
poredite borca za odbranu BIH sa ovim o čemu danas govorimo. Za šta sam rekao da samo 
treba provjeriti da ne napravimo grešku. Ja ne znam je li, ne znam šta je čovjek radio, ne znam 
ni šta je pisao, ništa o tome ne znam. Imamo informacije i samo tražimo da se to provjeri prije 
izjašnjavanja donošenja odluke o imenu te škole. I ništa drugo. Ukazivanje na savjest, imamo 
ruke. Da imamo ruke, i Klub DF-a neće podržati odluku u kojoj će stajati ovo ime dok se ne 
provjeri u meritornim institucijama. Institucijama koje znaju i koje su zadužene da nam daju 
te informacije. Naravno da nećemo glasati za tu odluku da ne napravimo grešku a moramo je 
kasnije ispravljati. Jesu li tačne informacije ili nisu, kakav je kvalitet i njegovog života i 
njegovog djela nismo mi tu da sudimo i nećemo ni suditi, ali osnivanje škole, i njezina 
potreba da džaci imaju što kvalitetnije objekte u kojima će učiti i ime osobe za koju imamo 
informacije, istina one nisu provjerene jer kolega Čomor je potpuno u pravu, svašta vi možete 
pročitati na wikipediji i na google, možete vi svašta pročitati. A je li zlo što tražimo da se to 
provjeri prije izjašnjavanja o imenu. Naravno da nije. Mi smatramo da to treba provjeriti ako 
nećete da razdvoji se odluka da osnujemo školu a da se kasnije govori o njenom nazivu, 
imenu, onda ja vam moram reći da Klub DF-a neće podržati ovu odluku. Hvala vam lijepo. 
 
Poslanik/zastupnik Zvonko Marić replika: 
Znate kako, hvala dopredsjedavajući. Ovdje je poprilično jasna situacija iz prostog razloga što 
može se znati ko je Enver Čolaković.  I ova tačka dnevnog reda je bila uvrštena daleko prije i 
Kolegij je usvojio to. Prema tome i tada se moglo provjeriti i imalo je dovoljno vremena. 
Dakle to je poprilično neozbiljno. Jedna je stvar nepobitna činjenica da jeste čovjek u to 
vrijeme radio, djelovao kao i drugi, imenovan na razne funkcije, čak i u Budimpešti itd. Ali 
isto tako je činjenica je on nekoliko puta uhićivan i sproveden u Zagrebu itd i vođena je 
istraga. Jel vi mislite da taj režim ne bi osudio njega ukoliko je imao nepobitne činjenice da je 
zgriješio u tom sistemu. Ja mislim da tako nešto nije bilo moguće bilo u onom sistemu. On 
nije osuđivan. Ako je neko bio redaktor ili lektor u Leksigrafskom zavodu, eminentnoj 
instituciji, znanstvenoj u ono vrijeme znali socijalizma, to je nepobitna činjenica da čovjek 
nije imao grijeh. On je i kasnije nagrađivan a ja ne vjerujem da je taj sustav baš praštao tako 
lako angažman u tom fašističkom sustavu. Ja samo ukazujem da i gledatelji i građani 
zaslužuju da ih ne dovodimo u zabunu. Ovo o čemu ja govorim su nepobitne činjenice. Ne 
replika nekome, apsolutno je pravo svakoga da sumnja u biografske podatke ove ili one. Ali 
gospodo pokažimo ozbiljnost. Moramo biti ozbiljni. Ova tačka dnevnog reda je uvrštena i na 
Kolegiju i Vladi i prošla je toliko procedura i sada se postavlja. Da li je to ubiranje jeftinih 
političkih poena? Moramo pokazati ozbiljnost jer mi smo neozbiljni ako sada postavljamo to 
pitanje a nismo to uradili na vrijeme kako procedure nalažu. Mi iskazujemo neozbiljnost. 
Hvala vam. 
 
Poslanik/zastupnik Mirsad Pindžo replika: 



 

 

Ja molim sve kolege a prije svega kolegu Marića da nas ne uči i ne upozorava da trebamo biti 
ozbiljni. Ono što prođe proceduru i Vlade i Kolegija ne mora značiti da nešto nije promaklo. 
Obazrivost i ozbiljnost se upravo ogleda u tome po saznanjima za koja nismo sigurni i da ne 
bi napravili grešku da danas donosimo odluku a da na narednoj ili nekoj od narednih sjednica 
kažemo ipak mi smo pogriješili i sada ispravljamo grešku, šta je problem u tome što tražimo 
samo da se provjeri prije izjašnjavanja? Prema tome ja bih zamolio da niko ovdje ne dijeli 
nikome lekcije. Svi mi ovdje imamo svoju glavu imamo i svoje ruke, imamo pravo da 
govorimo jesmo li u pravu ili nismo to je drugo, i ovdje nema apsolutno nikakve veze sa 
ubiranjem bilo kakvih jeftinih političkih poena koje kolega Marić vrlo često koristi. Hvala 
lijepo. 
 
Poslanik/zastupnik Zvonko Marić odgovor na repliku: 
Gospodine Pindžo, teško je vama da dijelite lekcije u ovim godinama. Mislim da bi to bio 
zakašnjeli pokušaj. Jer to bi bio uzaludan posao i ja uopće nemam namjeru da to radim a 
nikada uzaludni posao ne radim. Druga stvar gospodine Pindžo, drago mi je da ste priznali 
ono što sam ja rekao, jer vi ste kazali da vam je promaklo. Pazite, vi ste šef zastupničke 
skupine i tako krupna stvar kada vam promakne, to nije ništa nego brutalna neozbiljnost. Ovo 
nije sitnica, vi pokazujete da ste neozbiljni i drago mi je da ste priznali to. Znači promaklo 
vam je ovako krupna stvar od koje vi sada pravite kompletan haos. A šta je to drugo nego 
populistički pokušaj sami ste priznali a to je vaša greška, volim vašu iskrenost ponekad. Niste 
nikada nište pročitali o čovjeku, ne znate ništa o njemu itd. To je još jedan prilog u korist vaše 
neinformiranosti koja je vrlo upitna. Hvala. 
 
Poslanik/zastupnik Mirsad Pindžo odgovor na repliku: 
Kolega Mariću vi vrlo često koristite ovu govornicu da zloupotrebljavate svoju poziciju i da 
dijelite lekcije kolegama, ja sam oguglao na to i neću da vam više odgovaram. Nemojte više 
to raditi, zloupotrebljavati ove kamere i ovu govornicu stavljati u usta nekome šta neko nije 
rekao, pa ni meni. I to je sav odgovor, a vi lekcije meni, u svakom slučaju ne možete dijeliti. I 
sada u ovom momentu tražim pauzu od pola sata u ime Kluba DF-a. Hvala lijepo. 
 
Dopredsjedavajući Sabahudin Delalić: 
Pauza od pola sata. Evo da onda pomjerimo na sat vremena i da bude pauza za ručak ako već 
tražite pola sata. Znači pauza od sat vremena. 
 
 
NASTAVAK NAKON PAUZE 
 
Dopredsjedavajući Sabahudin Delalić: 
Nastavljamo s radom. 
 
Poslanik/zastupnik Zvonko Marić odgovor na repliku: 
Hvala predsjedavajući. Pa ovako, meni je zaista žao ali tako je. Znate zastupnički života u 
parlamentu ne znam kako će ga biti u zajednici koju predstavljamo. I žao mi je iskreno što 
uvijek se ovako desi da polemiziram sa, nemojte mi ostali zamjeriti, sa najsimpatičnijim 
zastupnikom gdinom Pindžom. Ali nemoj da mi zamjerite, zaista. Znate, ja sam samo kratko, 
sa gdinom Pindžom doživio udes saobraćajni u toku rata. I vjerujte mi preživio sam. 
Gospodin Pindžo je išao iz drugog pravca i evo i ovaj put ide iz drugog pravca ali, ko će 
preživjeti. Ali pazite jednu stvar. Zaista da uozbiljimo situaciju. Ja nisam replicirao gdinu 
Kojoviću, znate. Iz prostog razloga što je gospodin Kojović znao neke kontroverzne podatke 
o čovjeku o kojem govorimo. Ali iz principijelnih, ne političkih, ne ideoloških, ne 
manipulatorskih ne šta ja znam populističkih ja sam reagirao na tvrdnju gdina koji nije 



 

 

pročitao ni jednu knjigu niti zna nešto o nekome a osporava. I iznio sam nepobitne činjenice. 
Dakle ja neću gdinu Pindži ni da zamjerim ni to zato što mi je simpatičan, što je rekao da ja 
zloupotrebljavam govornicu. Ja ni jednom nisam nastupio za govornicom. I to gledatelji 
sigurno znaju. Uvijek govorim iz zastupničkih klupa. I ja ću to da mu oprostim. Ali mu 
strašno zamjeram činjenicu da on na neki način osporava nešto što nije moguće osporiti 
ukoliko ima uvida u takvu situaciju. Gospodin Čolaković je bio lektor i redaktor eminentne 
znanstvene institucije koja se zvala Leksikografski zavod. Ta izdata enciklopedija u osam 
tomova enciklopedija Jugoslavije kapitalno djelo. Dakle tog sustava ili sistema. I prema tome, 
jasno je o čemu se radi. Ali neko elementarno predznanje da nema a da ga osporava u ovom 
sistemu, nakon tolik godina samoupravnog onda ja sam morao intervenirati iz principijelnih 
razloga da se razumijemo. Bez obzira na sve ovo on svakako ostaje i dalje meni 
najsimpatičniji zastupnik i nemojte da se ljutite. 
 
Dopredsjedavajući: 
Zahvaljujem. Gospodine Pindžo nemate pravo odgovora na repliku. Iskoristili ste to već. 
Ispravka krivog navoda zastupnik Pindžo. 
 
Poslanik/zastupnik Mirsad Pindžo ispravka krivog navoda: 
Pošto sam ja kolegi Zvonki Mariću simpatičan da ga samo ispravim. Tačno je da smo imali 
udes u ratu samo je zaboravio reći da je vozio pogrešnom stranom bježeći od granata. I udario 
direktno u moje auto. Drugo, ovo nije cirkus niti je privatni studio i da se drugim kolegama 
stavlja usta i izgovori sve šta oni trebaju reći samo da oni kažu da. Ovaj put ne draga, pošto 
nije kolega dragi. Ja o književnom djelu gdina o kome govorimo nisam rekao ništa. I najveći 
kriminalci a ne kažem da je to ovaj čovjek,mogu napisati dobru pjesmu. Ja govorim o nečemu 
drugom o saznanjima da je čovjek služio fašističku NDH. Ko ne vjeruje u to neka pročita 
Mustafe Imamovića Poglede, neka pročita Alije Nametka sad sam zaboravio kako se zove 
knjiga pa će se uvjeriti sam. I neću se više javljati. Tražim od ministra da razdvoji ove dvije 
tačke da se Skupština Kantona izjasni o osnivanju škole a da o imenu te škole razgovaramo i 
odlučujemo naknadno. 
 
Poslanik/zastupnik Zvonko Marić ispravka krivog navoda: 
Hvala  predsjedavajući. Dakle, zaista ovo već nije simpatično. Iskreno ću vam reći ja nisam 
mislio alkoholizirali su se gospodin Pindžo u Konjicu i Ibro Berilo. 
 
Dopredsjedavajući: 
Ja bih vas zamolio samo ispravku krivog navoda ono što ste tražili. 
 
 
Poslanik/zastupnik Zvonko Marić: 
To hoću da kažem i nisam ja udario njega nego oni mene i moju kolegicu Jadranku Milošević 
i zato znaju ljudi jer su se plašili i nikada nisu prolazili jer su uglavnom boravili u logističkim 
bazama i za njih je to novo bilo da se granatira put igmanski. Za nas nije jer smo svako veće 
silazili. Ja sam da nisam ja zakočio i vidio njega to bi bio kraj. Prema tome, neistina je 
apsolutna i sada je već to zlonamjerno od gdina Pindže i zaista zlonamjerno i vidimo da je 
teški manipulator. Ali postoje svjedoci za to.  
 
 
Dopredsjedavajući: 
Zahvaljujem, zahvaljujem zastupniku Mariću. Bila je replika od prije pauze zastupnik Čomor 
da li odustajete? 
 



 

 

Poslanik/zastupnik Adnan Solaković: 
SBB deset minuta traži pauzu.  
 
Dopredsjedavajući: 
Pauza 10 minuta a inicijativa šefa Kluba SBB-a. Nastavak u 14,25.  
NASTAVAK NAKON PAUZE 
 
Dopredsjedavajući: 
Nastavljamo s radom. Zamolio bih ministra obrazovanja, gdina Kazazovića da nam. Nema 
potrebe gospodine Solakoviću. 
 
Ministar Elvir Kazazović: 
Zahvaljujem dopredsjedavajući. Evo nakon iscrpne rasprave došlo je do izmjene zaključka. 
Predlažemo Skupštini Kantona Sarajevo da donese Odluku o osnivanju JU Osnovna škola 
Hadžići – Hadžići.  I zaključak je da se zadužuje Ministarstvo kulture i sporta, Ministarstvo 
obrazovanja da u roku od 60 dana u saradnji sa Institutom za historiju utvrdi da li postoje 
činjenice koje književnika Envera Čolakovića čine nedostojnim da JU nosi njegovo ime i istu 
informaciju dostave Skupštini Kantona Sarajevo. Hvala. 
 
Dopredsjedavajući: 
Zahvaljujemo se ministru Kazazoviću. 
MOLIM POSLANIKE DA PRISTUPE IZJAŠNJAVANJU O PRIJEDLOGU ODLUKE O 
OSNIVANJU JAVNE USTANOVE OSNOVNA ŠKOLA “HADŽIĆI ” HADŽIĆI. 
ZA JE GLASALO 25 zastupnika, SUZDRŽAN niko I PROTIV niko. 
KONSTATUJEM DA JE SKUPŠTINA DONIJELA ODLUKU O OSNIVANJU JAVNE 
USTANOVE OSNOVNA ŠKOLA “HADŽIĆI” HADŽIĆI. 
 
 
 
Tačka 7. 
 
AD – 7. 
PRIJEDLOG ODLUKE O DONOŠENJU PLANA UPRAVLJANJA OTPADOM 
KANTONA SARAJEVO ZA PERIOD 2015.-2020. GODINA 
 
Prijedlog odluke ste dobili uz poziv za sjednicu. Molim predstavnika Predlagača da podnese 
uvodne napomene. 
 
Ministar Čedomir Lukić: UVODNO IZLAGANJE 
 
Dopredsjedavajući: 
Zahvaljujem ministru Lukiću. Da li predstavnici radnih tijela žele riječ? Ima li pitanja? 
Otvaram raspravu. 
 
Poslanik/zastupnik Mehmedagić Mersiha: 
Zahvaljujem uvaženi dopredsjedavajući. Ovom prilikom, obzirom da se prvi put javljam 
pozdravljam sve prisutne kao i građane Kantona Sarajevo koji prate današnje zasjedanje. 
Naime,m obzirom da je ministar dao malo detaljnije uvodne napomene ja ću se osvrnuti samo 
na ono što smatramo kao eventualnu manjkavost u ovom Prijedlogu odluke o donošenju plana 
upravljanja otpadom Kantona Sarajevo za period 15-20. naime u cilju uspostavljanja 
integralnog sistema upravljanja otpadom u Kantonu Sarajevo ovaj plan predviđa i mjere koje 



 

 

podrazumijevaju uspostavu kvalitetnih infrastrukture za upravljanje otpadom. Ovo 
podrazumijeva uspostavu regionalnog centra za upravljanje otpadom na Smiljevićima, 
uspostavu kantonalnog odbora za upravljanje otpadom kao tijela koje vrši monitornig 
provedbe plana, te obezbjeđenja lokacije za reciklažu dvorišta, niša i zelene otoke. Ove mjere 
je pak potrebno sagledati realnije u pogledu definisanja prihvatljivijih rokova za njihovo 
izvršenje i izvora finansijskih sredstava. Novine predviđene ovim mjerama bi koštale budžet 
Kantona Sarajevo preko 100 miliona KM a Kanton čak i uz pomoć federalnog ministarstva 
okoliša i turizma i općina ne može implementirati ovaj plan bez značajne pomoći iz IPA 
fondova EU. A opet ti IPA fondovi EU kao što reče ministar zavise od dinamike našeg 
napredovanja ka putu u EU. Osim mjera federalnog plana sastavni dio plana upravljanja 
otpadom u Kantonu Sarajevo je i akcioni plan za period 2015-2020 godina čiju dinamiku je 
također potrebno analizirati. Ovdje bih se osvrnula na činjenicu da Ministarstvo komunalne 
privrede i infrastrukture se nije izjasnilo o planu upravljanja otpadom gdje je posebno traženo 
mišljenje za akcioni plan. Naime, upitno je da li je budžet Kantona u mogućnosti da finansira 
povećanje broja uposlenih na primjer, u inspekciji zaštite okoliša odmah kako stoji u dinamici 
Akcionog plana. Upitno je da li je konkretno i do juna 2016 godine moguće obezbijediti 
250.000 za nabavku posuda za odvojeno prikupljanje PET ambalaže papira u naseljima 
individualnog stanovanja, da li možemo izdvojiti 500.000 KM za nabavku specijalnih vozila 
za PET ambalažu i otpad životinjskog porijekla te generalno da li možemo u ovim rokovima 
zadovoljiti širenje infrastrukture za upravljanje otpadom i finansijski i kao što rekoh u 
zadatim rokovima. Naime nama jeste potreban sistematičan plan upravljanja otpadom, rađen 
ozbiljnom metodologijom i ovaj plan to i jeste jer sadrži analizu stanja, specifikaciju 
problema sa zaključcima, plan organizovanja i plan monitoringa sistema upravljanja otpadom 
kao i strateške i operativne ciljeve i to apsolutno nije sporno. Međutim. Nama isto tako treba i 
plan upravljanja otpadom koji ćemo moći sprovoditi sa rokovima u akcionom planu koje 
možemo pratiti kako ovo ne bi ostao samo još jedan usvojeni a nikada realizovani dokument. 
Zahvaljujem. 
 
Predsjedavajući: 
Zahvaljujem uvaženoj zastupnici Mehmedagić. Zahvaljujem mom kolegi zamjeniku 
predsjedavajućeg na zamjeni a vama se izvinjavam što sam malo odsustvovao. Da li se još 
neko javlja za raspravu?  Ukoliko se više niko ne javlja za riječ, zaključujem raspravu. 
MOLIM POSLANIKE DA PRISTUPE IZJAŠNJAVANJU O PRIJEDLOGU ODLUKE O 
DONOŠENJU PLANA UPRAVLJANJA OTPADOM KANTONA SARAJEVO ZA 
PERIOD 2015.-2020. GODINA. 
ZA JE GLASALO 22 POSLANIKA, SUZDRŽAN niko  I PROTIV niko. 
KONSTATUJEM DA JE SKUPŠTINA DONIJELA ODLUKU O  DONOŠENJU PLANA 
UPRAVLJANJA OTPADOM KANTONA SARAJEVO ZA PERIOD 2015.-2020. GODINA. 
 
 
Prelazimo na osmu tačku dnevnog reda. 
 
AD – 8. 
PRIJEDLOG ODLUKE O DAVANJU SAGLASNOSTI NA IZMJENE I DOPUNE 
FINANSIJSKOG PLANA PRIHODA I IZDATAKA JU "SLUŽBA ZA 
ZAPOŠLJAVANJE KANTONA SARAJEVO" - SARAJEVO ZA 2015. GODINU 
 
Prijedlog odluke ste dobili uz poziv za sjednicu. Molim predstavnika Predlagača da podnese 
uvodne napomene. 
 
Ministrica Karolina Karačić: UVODNO IZLAGANJE 



 

 

 
Predsjedavajući: 
Zahvaljujem ministrici Karačić. Da li predstavnici radnih tijela žele riječ? Ima li pitanja? 
Otvaram raspravu. 
 
 
Poslanik/zastupnik Neira Avdibegović: 
Hvala gospodine predsjedavajući. Vezano za predložene izmjene i dopune finansijskog plana 
prihoda i izdataka JU Služba za zapošljavanje Kantona Sarajevo Klub DF-a smatra da je 
posebno važno naglasiti sljedeće činjenice: 
1. U  Rebalansu nigdje nije navedeno da je isti sačinjen po zaključku Skupštine Kantona 
Sarajevo od 31.03.2015 godine 
Dakle služba nije predložene uštede, kao što su smanjenje putnih troškova, izdataka za 
nabavku novog službenog automobila, smanjenja troškova zaposlenih i slično izvršila 
samoinicijativno, već po našem nalogu i smatramo da je isto bilo potrebno naglasiti i u 
materijalima. Također 31.03 smo razmatrali Finansijski plan za 2015 godinu i sada u mjesecu 
julu imamo dodatnih gotovo 6 miliona KM za mjere aktivne politike zapošljavanja. Dakle, 
28.02. je krajnji rok za predaju završnog računa za budžetsku godinu koja je završila 31.12. 
finansijski plan službe usvajamo 31.03. i sada već u drugoj polovini godine imamo dodatnih 
šest miliona KM za aktivne mjere zapošljavanja. Smatramo da je navedeno nedopustivo i da 
reakcija Službe po ovom pitanju ne smije izostati u trenutku kada se raspolaže navedenim 
informacijama. Smatramo svakako da su Rebalansom finansijskog plana ostvarene značajne 
uštede ali cijenimo da je moguće postići dalju racionalizaciju. Primjera radi izdaci za 
ugovorene i posebne usluge su Rebalansom sa preko 600.000 KM smanjenje za tek 10 000. 
mi nemamo specifikaciju koliko se od navedene sume odnosi na koje tačno usluge posebno 
ako se prisjetimo da izvršenje za 2013 godinu iznosilo tek 316 000 KM. Ovo je ujedno i 
preporuka organima Službe u novom sastavu da u narednom periodu poduzmu potrebne mjere 
kako bi se troškovi sveli na najmanji mogući nivo. Hvala. 
 
Predsjedavajući. 
Zahvaljujemo uvaženoj zastupnici Avdibegović. Da li je još neko javlja za riječ? Ukoliko se 
više niko ne javlja za riječ, zaključujem raspravu. 
MOLIM POSLANIKE DA PRISTUPE IZJAŠNJAVANJU O PRIJEDLOGU ODLUKE O 
DAVANJU SAGLASNOSTI NA IZMJENE I DOPUNE FINANSIJSKOG PLANA 
PRIHODA I IZDATAKA JU "SLUŽBA ZA ZAPOŠLJAVANJE KANTONA SARAJEVO" - 
SARAJEVO ZA 2015. GODINU. 
ZA JE GLASALO 26 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA DONIJELA OVU ODLUKU.  
 
Deveta tačka dnevnog reda. 
AD – 9. 
 
PRIJEDLOG ODLUKE O IZMJENAMA I DOPUNI ODLUKE O IMENOVANJU 
ČLANOVA VIJEĆA NACIONALNIH MANJINA KANTONA SARAJEVO 
 
Prijedlog odluke ste dobili uz poziv za sjednicu. Molim predstavnika Predlagača da podnese 
uvodne napomene. Ministre nema potrebe, zahvaljujemo. Da li predstavnici radnih tijela žele 
riječ? Ima li pitanja? Otvaram raspravu. Ukoliko se niko ne javlja za riječ, zaključujem 
raspravu. 



 

 

MOLIM POSLANIKE DA PRISTUPE IZJAŠNJAVANJU O PRIJEDLOGU ODLUKE O 
IZMJENAMA I DOPUNI ODLUKE O IMENOVANJU ČLANOVA VIJEĆA 
NACIONALNIH MANJINA KANTONA SARAJEVO. 
ZA JE GLASALO 26 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA DONIJELA OVU ODLUKU.  
 
 
Deseta tačka dnevnog reda. 
AD – 10. 
 
PROGRAMI  RADA KJU ZA 2015.GODINU: 
a)"Porodično savjetovalište" ; 
b) "Disciplinski centar za maloljetnike"; 
c)"Gerontološki centar"; 
d) Terapijska zajednica - Kampus Kantona Sarajevo; 
e)"Dom za socijalno zdravstveno zbrinjavanje osoba sa invaliditetom i drugih osoba" ; 
f) Dom za djecu bez roditeljskog staranja; 
g)Kantonalni centar za socijalni rad 
 
S obzirom da  da se radi o materijalima iz oblasti socijale, predlažem da vodimo zajedničku 
raspravu o ovim javnim ustanovama, a izjašnjavat ćemo se pojedinačno za svaku ustanovu. 
Molim poslanike/zastupnike da se izjasne o navedenom prijedlogu? 
ZA je 26 poslanika, SUZDRŽAN niko, PROTIV niko.  
Konstatujem da smo prihvatili navedeni prijedlog. 
 
Programe rada ste dobili uz poziv za sjednicu. Molim predstavnika Predlagača da podnese 
uvodne napomene. 
 
Ministrica Karolina Karačić: UVODNO IZLAGANJE 
 
Predsjedavajući: 
Zahvaljujem ministrici Karačić. Da li predstavnici radnih tijela žele riječ? Ima li pitanja? 
Otvaram raspravu. 
 
Poslanik/zastupnik Neira Avdibegović: 
Hvala gospodine predsjedavajući. Pa ja ću se samo kratko osvrnuti na dvije činjenice. Kao 
prvo,ostalo je nejasno zašto bi se ovi programi rada KJU Skupštini dostavljali samo 
informativno. Dakle,mi smo osnivač ovih ustanova iz oblasti socijale i razmatramo i 
usvajamo izvještaje o radu, stoga mišljenja sam da trebamo isto tako razmatrati i programe 
rada evo konkretno za 2015 godinu. Također, druga stvar Programi rada za 2015 godinu su 
nama na dnevnom redu u mjesecu julu. Dakle već u drugoj polovini godine kada su oni trebali 
biti već recimo na natplovično i realizovani. Toliko i hvala. 
 
Predsjedavajući: 
Zahvaljujem uvaženoj zastupnici Avdibegović. Da li se još neko javlja za riječ?  Ukoliko se 
više niko ne javlja za riječ, zaključujem raspravu. 
 
Prelazimo na pojedinačno izjašnjavanje po podtačkama. 
 
a) 



 

 

MOLIM POSLANIKE DA PRISTUPE IZJAŠNJAVANJU O PROGRAMU RADA 
KANTONALNE JAVNE USTANOVE  "PORODIČNO SAVJETOVALIŠTE"  ZA 2015. 
GODINU 
ZA JE GLASALO 25 POSLANIKA, SUZDRŽAN niko I PROTIV niko . 
 
KONSTATUJEM DA JE SKUPŠTINA USVOJILA  PROGRAM RADA  
 
 
b) 
MOLIM POSLANIKE DA PRISTUPE IZJAŠNJAVANJU O PROGRAMU RADA 
KANTONALNE JAVNE USTANOVE  "DISCIPLINSKI CENTAR ZA MALOLJETNIKE"  
ZA 2015. GODINU 
ZA JE GLASALO 24 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA USVOJILA PROGRAM RADA  
 
c) 
MOLIM POSLANIKE DA PRISTUPE IZJAŠNJAVANJU O PROGRAMU RADA 
KANTONALNE JAVNE USTANOVE  "GERONTOLOŠKI CENTAR" ZA 2015. GODINU;  
ZA JE GLASALO 24 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA USVOJILA PROGRAM RADA  
 
d) 
MOLIM POSLANIKE DA PRISTUPE IZJAŠNJAVANJU O PROGRAMU RADA 
KANTONALNE JAVNE USTANOVE  TERAPIJSKA ZAJEDNICA - KAMPUS 
KANTONA SARAJEVO  ZA 2015. GODINU;  
ZA JE GLASALO 24 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA USVOJILA PROGRAM RADA  
 
e) 
MOLIM POSLANIKE DA PRISTUPE IZJAŠNJAVANJU O PROGRAMU RADA 
KANTONALNE JAVNE USTANOVE  "DOM ZA SOCIJALNO ZDRAVSTVENO 
ZBRINJAVANJE OSOBA SA INVALIDITETOM I DRUGIH OSOBA"  ZA 2015. 
GODINU;  
ZA JE GLASALO 24 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA USVOJILA PROGRAM RADA  
 
 
f) 
MOLIM POSLANIKE DA PRISTUPE IZJAŠNJAVANJU O PROGRAMU RADA 
KANTONALNE JAVNE USTANOVE  “DOM ZA DJECU BEZ RODITELJSKOG 
STARANJA"  ZA 2015. GODINU;  
ZA JE GLASALO 25 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA USVOJILA PROGRAM RADA  
 
 
g) 
MOLIM POSLANIKE DA PRISTUPE IZJAŠNJAVANJU O PROGRAMU RADA 
KANTONALNE JAVNE USTANOVE  "KANTONALNI CENTAR ZA SOCIJALNI RAD"  
ZA 2015. GODINU;  
ZA JE GLASALO 25 POSLANIKA, SUZDRŽAN niko I PROTIV niko. 
KONSTATUJEM DA JE SKUPŠTINA USVOJILA PROGRAM RADA  



 

 

 
 
Jedanaesta tačka dnevnog reda: 
 
AD-11. 
Prijedlozi odluka o davanju saglasnosti na Program rada i finansijski plan za 2015 
godinu: 
 

a) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Dom zdravlja Kantona Sarajevo  

b) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za javno zdravstvo Kantona Sarajevo  

c) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za sportsku medicinu Kantona Sarajevo  

d) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za bolesti ovisnosti Kantona Sarajevo  

e) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Psihijatrijska bolnica Kantona Sarajevo  

f) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za medicinu rada Kantona Sarajevo  

g) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za zdravstvenu zaštitu žena i materinstva Kantona 
Sarajevo  

h) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Kantona Sarajevo Zavod za zaštitu zdravlja studenata 
Univerziteta u Sarajevu  

i) Prijedlog odluke o davanju saglasnosti na Program rada i finansijski plan za 2015. 
godinu Javne ustanove Zavod za zdravstvenu zaštitu zaposlenika Ministarstva 
unutrašnjih poslova Kantona Sarajevo 

 
S obzirom da  imamo materijale iz oblasti zdravstva , predlažem da vodimo zajedničku 
raspravu o ovim javnim ustanovama, a izjašnjavat ćemo se pojedinačno za svaku ustanovu. 
Molim poslanike/zastupnike da se izjasne o navedenom prijedlogu? 
ZA je 28 poslanika, SUZDRŽAN niko, PROTIV niko.  
Konstatujem da smo prihvatili navedeni prijedlog. 
 
Prijedloge odluka ste dobili u dopunskom materijalu. Molim predstavnika Predlagača da 
podnese uvodne napomene. Zahvaljujemo se. Nema potrebe. Da li predstavnici radnih tijela 
žele riječ? Ima li pitanja? Otvaram raspravu. 
 
Poslanik/zastupnik Haris Pleho: 
Hvala lijepo predsjedavajući, obzirom da se prvi put javljam želim sve srdačno da pozdravim 
i poselamim kao i gledaoce pored malih ekrana. Imao sam potrebu da se javim vezano po 
ovoj tačci dnevnog reda obzirom da je moram tako da kažem van pameti da mi sada i 
raspravljamo o ovim programima i planovima ovih JU kao što je kolegica kazala već sedam, 
osam mjeseci kojih je prošlo u ovoj godini. Činjenica da nas to Zakon obavezuje i mi ćemo 
ovo sigurno izglasati i dati podršku. Moram da istaknem da uopšte nisam ni primijetio u ovim 
nekim planovima rada Ju neku razliku a pogotovo neku racionalizaciju u bilo čemu u odnosu 
na prethodne godine. Činjenica je, ja sam i prošli put govorio kada je bila tačka dnevnog reda 
Usvajanja izvještaja ZZO da uvijek kada dođemo u problem usvajanja i izvještaja JU tako što 



 

 

nemamo nikakve koordinacije između ZZO i ovih JU. Ono što ja volim da kažem, ustvari 
nemamo nikakve javne rasprave a ako je imamo to imao samo jedno prijepodne i jednostavno 
dolazimo u situaciju da nemamo ni finansijski izvještaj kako treba bilo koje ustanove. Imamo 
ovdje jednu novu dinamiku ove Vlade koja želi da stavi pod kontrolu ove sve ustanove tako 
kako bi se uskladili kako finansijski izvještaj i program plan rada ZZO sa ovim JU na način ja 
smatram da bi to bilo najbolje kada bi do desetog mjeseca programi i planovi rada bili 
predlagani zajedno u koordinaciji sa ZZO a dolazili nama ovdje ne skupštinu do 31.12. 
jednostavno samo na takav način mi bi mogli imati kontrolu plana rada bilo koje JU a također 
i finansijskih planova. Toliko i hvala. 
Predsjedavajući: 
Zahvaljujemo uvaženom zastupniku Plehi. Da li se još neko javlja za riječ? Ukoliko se više 
niko ne javlja za riječ. Prelazimo na pojedinačno izjašnjavanje po podtačkama. 
 
a) 
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE DOM ZDRAVLJA KANTONA SARAJEVO 
ZA JE GLASALO 28 POSLANIKA, SUZDRŽAN NIKO I PROTIV NIKO. 
KONSTATUJEM DA JE SKUPŠTINA USVOJILA OVU ODLUKU 
 
b)  
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE ZAVOD ZA JAVNO ZDRAVSTVO KANTONA 
SARAJEVO 
ZA JE GLASALO 29 POSLANIKA, SUZDRŽAN NIKO I PROTIV NIKO. 
KONSTATUJEM DA JE SKUPŠTINA USVOJILA OVU ODLUKU 
 
c) 
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE ZAVOD ZA SPORTSKU MEDIICINU Kantona Sarajevo 
ZA JE GLASALO 29 POSLANIKA, SUZDRŽAN NIKO I PROTIV NIKO. 
KONSTATUJEM DA JE SKUPŠTINA USVOJILA OVU ODLUKU 
 
 
d) 
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE ZAVOD ZA BOLESTI OVISNOSTI Kantona Sarajevo  
ZA JE GLASALO 29 POSLANIKA, SUZDRŽAN NIKO I PROTIV NIKO. 
KONSTATUJEM DA JE SKUPŠTINA USVOJILA OVU ODLUKU 
 
 
e) 
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE PSIHIJATRIJSKA BOLNICA Kantona Sarajevo  
ZA JE GLASALO 28 POSLANIKA, SUZDRŽAN NIKO I PROTIV 1. 
KONSTATUJEM DA JE SKUPŠTINA USVOJILA OVU ODLUKU 
 



 

 

 
f) 
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE ZAVOD ZA MEDICINU RADA Kantona Sarajevo  
ZA JE GLASALO 30 POSLANIKA, SUZDRŽAN NIKO I PROTIV NIKO. 
KONSTATUJEM DA JE SKUPŠTINA USVOJILA OVU ODLUKU 
 
 
g) 
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE ZAVOD ZA ZDRAVSTVENU ZAŠTITU ŽENA I 
MATERINSTVA Kantona Sarajevo  
ZA JE GLASALO 30 POSLANIKA, SUZDRŽAN NIKO I PROTIV NIKO. 
KONSTATUJEM DA JE SKUPŠTINA USVOJILA OVU ODLUKU 
 
h) 
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE ZAVOD ZA ZAŠTITU ZDRAVLJA STUDENATA UNSA 
ZA JE GLASALO 30 POSLANIKA, SUZDRŽAN NIKO I PROTIV NIKO. 
KONSTATUJEM DA JE SKUPŠTINA USVOJILA OVU ODLUKU 
 
i) 
MOLIM POSLANIKE DA PRISTUPE IZJAŠNJAVANJU O PRIJEDLOG ODLUKE O 
DAVANJU SAGLASNOSTI NA PROGRAM RADA I FINANSIJSKI PLAN ZA 2015. 
GODINU JAVNE USTANOVE ZAVOD ZA ZDRAVSTVENU ZAŠTITU UPOSLENIKA 
MUP-a 
ZA JE GLASALO 30 POSLANIKA, SUZDRŽAN NIKO I PROTIV NIKO. 
KONSTATUJEM DA JE SKUPŠTINA USVOJILA OVU ODLUKU 
 
 
Predsjedavajući: 
Dvanaesta tačka dnevnog reda. 
 
AD – 12. 
 

a) IZVJEŠTAJI O POSLOVANJU : 
KJKP "Tržnice i pijace" d.o.o., KJKP "Rad" d.o.o., KJKP "Sarajevogas" d.o.o., KJKP 
"Pokop" d.o.o. i KJKP "Toplane-Sarajevo" d.o.o., KJKP "Park" d.o.o., KJKP "Vodovod i 
kanalizacija" d.o.o. za 2013. godinu; 

 
b) IZVJEŠTAJI O POSLOVANJU: 
KJKP „Tržnice i pijace“ d.o.o., KJKP „Rad“ d.o.o., KJKP „Sarajevogas“ d.o.o., KJKP 
„Pokop“ d.o.o. i KJKP „Toplane-Sarajevo“ d.o.o., KJKP „Park“ d.o.o., KJKP „Vodovod i 
kanalizacija“ d.o.o. za 2014. godinu; 

 
Predlažem da vodimo zajedničku raspravu o ovim Izvještajima, a izjašnjavat ćemo se 
pojedinačno. Molim poslanike da se izjasne o navedenom prijedlogu? 
ZA 30 POSLANIKA, SUZDRŽAN NIKO, PROTIV NIKO. 



 

 

Konstatujem da smo prihvatili navedeni prijedlog. 
 
 
Izvještaje ste dobili uz poziv za sjednicu. Molim predstavnika Predlagača da podnese uvodne 
napomene. 
 
Zamjenik premijera ministar finansija Jasmin Halebić:  
Evo ja ću ispred Vlade Kantona Sarajevo iskoristiti pravo da određene tačke povučemo, za 
određena KJKP i to za: Sarajevo gas doo za 2013 i 14 godinu, zatim za RAD doo za 13 i 14 
godinu i Tržnice i pijace za 14 godinu iz razloga potrebe dodatnih usaglašavanja na relaciji 
Vlada Skupština a za ostale KJKP resorni ministar će dati uvodne napomene. Zahvaljujem. 
 
Predsjedavajući: 
Zahvaljujem se ministru Halebiću.  
 
Ministar Senad Hasanspahić:  
Poštovani predsjedavajući, dopredsjedavajući, uvaženi zastupnici i zastupnice, članovi Vlade, 
sve vas lijepo pozdravljam i selamim. Pozdrave upućujem i prisutnim gostima kao i 
građanima Kantona Sarajevo koji prate naš rad. Obavezu u pogledu dostavljanja ovog 
izvještaja Skupštini Kantona Sarajevo sadržana je u članu 6 stav II o javnim preduzećima 
FBIH kojim je propisano da Skupština preduzeća podnosi Skupštini Kantona Sarajevo 
izvještaj o radu i poslovanju JP najmanje jednom godišnje. Shodno navedenom, pred vama se 
nalazi izvještaja o poslovanju za 2013 i 2014 godinu sljedećih KJKP: KJKP "Vodovod i 
kanalizacija" d.o.o. Sarajevo, KJKP „Toplane-Sarajevo“ d.o.o., Sarajevo , KJKP „Park“ d.o.o 
Sarajevo, KJKP „Pokop“ d.o.o Sarajevo. Obzirom da smo određene materijale povukli sa ove 
sjednice ja ću svoj izvještaj pokušati u najkraćim crtama obrazložiti. Zašto imamo izvještaj za 
2013 i 2014 objedinjeno dužan sam dati napomenu da je pređašnja Vlada imala tačku 
dnevnog reda Razmatranje izvještaja o poslovanju KJKP za 2013 godinu. Međutim ona se 
nikada nije našla na sjednici ove Skupštine i zaključkom od 14.05.2015 godine, Zaključkom 
Kolegija Skupština Kantona Sarajevo vraćeno je ponovo na razmatranje ovoj Vladi. Ova 
Vlada je to učinila i zato imamo sada ako mogu tako reći jedan presedan da razmatramo 2013 
i 2014 godinu. Obzirom da se radi o izvještaju za 2013 i 2014 godinu svoje izlaganje sam 
koncipirao na objedinjavanju obje ove godine, s tim ću ukazati na određene razlike na 
pojedinim parametrima koji se odnose na poslovanje ovih JKP. U 2013 godini kao i u 2014 
godini nastavljen je trend teških uslova poslovanja, prvenstveno se misli na važeće cijene 
usluga, koje su na ekonomskoj visoke cijene ulaznih osnovnih materijalnih, prvenstveno misli 
se na plin, što je karakteristično za JKP Sarajevo gas i Toplane. Velike gubitke proizvela, 
gubitak vode u mreži JKP Vodovod i kanalizacija, te otežanu naplatu velikih potraživanja 
općenito slabu likvidnost i druge probleme koji su se pojavljuju iz godine u godinu. Sve ovo 
je imalo uticaj na rezultate poslovanja u 2013 i 2014 godini, ali i pored svih ovih uzroka, 
dugogodišnjih neriješenih problema, sva KJKP na osnovu preduzeća su svoju osnovnu 
funkciju realizovala. Kada su u pitanju dobiti u poslovanju, tj dobiti prije oporezivanja ista su 
ostvarila tri javna KJKP u iznosu za 2014 govorim u iznosu od 193.639 KM. Za 2013 to je 
bilo 139.614 KM. Te je vidljivo da je dobit za 2012 odnosno 2013 kada je u pitanju godina 
2014 u porastu. Kada je u pitanju gubitak na kraju 2013 godine on iznosi 53.532.492 KM  a 
gubitak prema bilansu uspjeha ostvarili su KJKP Vodovod i kanalizacija, Sarajevo gas, 
Toplane i Park. Kada je u pitanju gubitak na kraju 2014 godine on iznosi 33.719.738 KM. 
Gubitak prema bilansu uspjeha stanja ostvarili su KJKP Vodovod i kanalizacija, Sarajevo gas, 
Toplane i Park. Iako je obje godine za određena preduzeća sa gubitkom može se konstatirati 
da su ova KJKP koja imaju gubitak u 2013 i 2014 na određen način smanjili gubitak i na 
određen način bolje poslovali. Ako pogledamo to pojedinačno: KJKP Toplane Sarajevo, 2014 



 

 

godinu je završilo sa gubitkom od 8.385.575 KM. Za 2013 to je bilo 23.473.180 KM. KJKP 
Pokop je jedno od preduzeća koje posluje pozitivno, i oni su poslovali 2014 godine sa saldom 
od 5.344,00 KM. Taj iznos u 2013 godini je bio 2. 509 KM. KJKP Park doo Sarajevo je 
negativno poslovalo i u 2013 i 2014 s tim da je bolje poslovalo u 2014 godini njihov gubitak 
je bio 1.079.859 KM. Taj iznos je u 2013 godini iznosio 1.491.374 KM. Kada je u pitanju 
KJKP Vodovod i kanalizacija on je 2014 završio sa gubitkom od 17.808.266 KM. Dok je isti 
gubitak u 2013.godini imao od 23.676.668 KM. Obzirom da sam veći dio materijala povukao 
ja ću zaista pokušati biti kratak i dati samo ono što sam već jednim dijelom pripremio jer je 
materijal zaista obiman i mogli ste imati priliku ako ste ga čitali pažljivo da zaista ima dosta 
informacija. Kada su u pitanju investicije, istaknut ću samo podatak da su ukupne ostvarene 
investicije od 7.206.061 KM manje za 52% u odnosu na 2013 godinu koje je u 2013 godini 
iznosilo 14.997.339 KM. Kada su u pitanju zaposleni broj zaposlenih je 0,5% veći u odnosu 
na broj zaposlenih u 2013. a prosječna neto plata je 1.000 KM te je u odnosu na 2013 godinu 
manja za 2,5%. Na kraju kada su u pitanju doznačena sredstva iz budžeta Kantona Sarajevo za 
2014 ona iznose 21.071.600 KM, što je manje za 6,8% u odnosu na 2013 kada je u iznosu od 
22.613.600 KM. Smatram da izvještaj dostavljeni od strane KJKP jasno i realno pokazuju 
stanje poslovanja svakog od preduzeća i u većini slučajeva su dobro postavljene i priložene 
mjere koje su neophodne poduzeti kako bi se stanje u komunalnoj privredi poboljšalo sa 
ciljem još boljeg pružanja komunalnih usluga građanima na području Kantona Sarajevo. Ovo 
Ministarstvo kada je u pitanju poboljašanje određenih KJKP poduzelo je određene aktivnosti 
kada je u pitanju nova tarifna politika koja nužno ne podrazumijeva povećanje cijena i s kojim 
ćemo u narednom periodu izaći na Vladu i pokušati  ovu tešku situaciju, prije svega mislim na 
KJKP Toplane i Sarajevo gas i Vodovod da pokušamo građanima Kantona Sarajevo učiniti 
što boljim uslove u našem kantonu. Hvala lijepo. Za sve dodatne informacije stojim na 
raspolaganju. 
 
Predsjedavajući: 
Zahvaljujem uvaženom ministru Hasanspahiću. Da li predstavnici radnih tijela žele riječ? 
Ima li pitanja? Nema. Otvaram raspravu. 
 
Poslanik/zastupnik Neira Avdibegović: 
Hvala gospodine predsjedavajući. Kao prvo, želim podsjetiti na zakonsku obavezu 
dostavljanja izvještaja  o radu i poslovanju JP najmanje jednom godišnje. Dakle, u 2014 
godini je prekršen Zakon jer nisu dostavljeni izvještaji za 2013 godinu. Nadalje smatram da 
su dostavljeni izvještaji za 2013 i 2014 godinu koje danas trebamo razmatrati nepotpuni. 
Apsolutno je nedopustivo da određena preduzeća dostavljaju kompletne setove izvještaja koji 
obuhvataju finansijski izvještaj, izvještaj vanjskog revizora, NO, odbora za reviziju i 
Skupštine preduzeća, a sa druge strane imamo preduzeća koja su nam dostavila samo izvještaj 
o poslovanju i smatra se da su na taj način ispunila zakonsku obavezu prema osnivaču. Dakle 
neophodno je unificirati način na koji se dostavljaju izvještaji Skupštini na razmatranje jer mi 
kao osnivači imamo pravo raspolagati svim potrebnim informacijama. Analizom izvještaja za 
2013 i 2014 godinu vidimo da se ponavlja već ustaljena praksa nedomaćinskog ponašanja i 
raspolaganja sredstvima u KJKP. Preduzeća koja ostvaruju milionske gubitke redovno 
isplaćuju naknade za godišnji odmor, naknade za praznike i bilježe veće prosječne plate od 
prosječne u Kantonu Sarajevo. Istovremeno gubitak po zaposlenom u ovim preduzećima 
iznosi i više desetina hiljada KM. Uzmimo za primjer KJKP Toplane Sarajevo. Toplane 
bilježe preko 23.000 gubitka po zaposlenom s jedne strane dok je prosječna plata viša od 
posjećene plate ostvarene u Kantonu Sarajevo. Imamo isplatu regresa u visini od 500 KM po 
zaposlenom što iznosi gotovo 180.000 KM za troškove regresa dok isplaćene naknade za 
praznike iznose preko 70.000 KM. Ovo je samo par pokazatelja koji govore o rastrošnosti u 



 

 

preduzećima što ujedno i predstavlja i preporuku u kojem smjeru upravljanje sredstava mora 
ići i na koji način se mora vršiti racionalizacija troškova u narednom periodu. Zahvaljujem. 
 
Poslanik/zastupnik Edin Forto: 
Pozdravljam sviju. Ja bih malo prvo htio reći nešto o činjenici na koji način raspravljamo o 
komunalnim preduzećima u ovoj Skupštini. Evo ja bih htio samo reći par činjenica vezano 
samo za ovu tačku. Upravo raspravljamo o radu preduzeća poput VIK-a. Isporuka vode, 
isporuka grijanja, uređenje zelenih površina. Znači suštinske stvari za život u ovom gradu. 
Broj radnika u ovim firmama koje obrađujemo danas je 3500. zatim gubici koje sve ove firme 
proizvode mjere se desetinama miliona maraka svake godine. Evo sada je ministar rekao 
koliko je bilo u 13 i 14 znači 50 miliona KM gubitaka u 2014 godini. Samo materijala za ove 
tačke dobili smo preko 2000 stranica. I mi smo u 4 popodne danas odlučili da sve ovo 
raspravimo i usvojimo ili odbijemo. Ono što način na koji ovo radimo po meni je ustvari i 
suštinski uzrok svih problema koji su nas zadesili u komunalnom sektoru, i ne samo u 
komunalnom sektoru, nego generalno u komunalnoj privredi našoj. Znači ovo je potpuni 
nemar koji se u ovoj Skupštini ponavlja već možda punih 10 godina. Ovo je, ja ću ovo 
ponoviti, ovo je nemar način na koji mi danas raspravljamo o ovim pitanjima. Kako vi mislite 
da mi ukinemo redukcije vode? Znači ja uopšte ne želim sada držati govor o tome imam 
150.000 podataka šta ne funkcionira u ovim preduzećima a mi ćemo sada ovo samo preći u 
jednoj zbirnoj raspravi za sva ova preduzeća. Meni je to nevjerovatno. To je jedan komentar. 
Sada bih se samo pozvao na dvije teze koje je gospodin ministar u svom uvodnom izlaganju 
rekao. Prva stvar koju je rekao da su ova preduzeća ostvarila i svoju osnovnu funkciju. Ja se 
ne bih mogao nikako s tim složiti. VIK ne ostvaruju svoju osnovnu funkciju jer imamo 
redukcije vode. Znači ne možemo se s tim složiti. Također Toplane ne ostvaruju svoju 
osnovnu funkciju jer svaki korisnik Toplana zna da mu je određeni period u godini hladno i 
kada bi se trebali grijati. To je jedna stvar. Druga stvar, kao glavni razlog svih ovih 
nagomilanih desetina miliona gubitaka koje radimo godišnje glavni razlog koji je ministar 
danas iznio a u ovim firmama se ponavlja iz izvještaja u izvještaj iz godine u godinu je ne 
ekonomska cijena vode, ne ekonomska cijena grijanja, ne ekonomska cijena svih ovih usluga. 
To jednostavno nije tačno, možda neke firme od ovih imaju uporište da kažu da su im cijene 
ne ekonomske ali način na koji ove firme posluju ukazuju na puno dublje razloge zbog kojih 
je došlo do ovoga. Zbog toga mislim da ova tačka dnevnog reda i gospodine ministre, vi ste 
dobili Ministarstvo koje se zove Ministarstvo komunalne privrede. Mogli ste nam bar priuštiti 
jednu sjednicu da raspravimo o najvećim problemima koji more naše građane. Znači ako 
imate 50 miliona KM gubitaka, ja ne mogu da vjerujem da ćemo mi samo tako preći preko 
toga. A možemo sada izreći puno puno više činjenica. Samo Toplane imaju nagomilanih 
gubitaka 100 milona KM od čega 80 miliona KM preko iznosa kapitala. Ko zna Zakon o 
stečaju kada imate gubitak preko visine kapitala ta firma po zakonu mora ići u stečaj. Mi 
imamo 80 miliona maraka iznad visine kapitala gubitka. Sada da ne dužim, ja bih mogao do 
sutra o ovome govoriti, meni je znači problemi su u firmama, mi nismo ovdje uspjeli 
raspraviti koji  su to problemi, mislim da zaslužujemo sjednicu da firmu po firmu pročešljamo 
i da ova Skupština napokon pokaže da ćemo ukinuti redukciju vode da neće nam biti hladno 
kada treba da nam bude toplo, da nam neće zavrnuti plin svake zime što nam obećavaju, a 
jednog dana će nam se to desiti jer je dug za plin samo Toplana prema Sarajevo gasu 90 
miliona KM. Znači ja govorim ovdje o desetinama miliona KM kao da to nije ništa. I ova 
Skupština se tkao ponaša, zbog nemara koji smo imali u ovoj Skupštini do sada. Mi moramo 
sada pokazati da smo spremni da riješimo ove probleme. Ako mi ne riješimo ove probleme šta 
ćemo mi pokazati građanima 2018 godine? Mi moram ukinuti redukcije vode i moramo 
riješiti sve ovo drugo. Eto ja bih samo toliko. Znači moj prijedlog ministru je da nam 
organizuje tematsku sjednicu. 
 



 

 

Poslanik/zastupnik Mersiha Mehmedagić: 
Zahvaljujem predsjedavajući. Pozdravljam još jednom. Obzirom da su se kolege već osvrnule 
na izvještaj nekih firmi ja ću se osvrnuti na KJKP Park. Obzirom da kako rekoh nismo se 
dotakli u prethodnoj diskusiji ovog preduzeća. Naime, ovo preduzeće je iskazalo gubitak u 
poslovanju u iznosu od oko 1.080.000 KM koje će pokriti dijelom iz kapitala i dijelom iz 
budžeta. Međutim pogledamo li izvještaj Odbora za reviziju, a posebno izvještaj eksternog 
revizira, nećemo biti sigurni je li iskazani gubitak stvarni ili je on daleko veći. Odbor za 
reviziju je na sjednici u februaru 2014 godine dao preporuku upravi da sačini plan sanacije 
iskazanog gubitka u poslovanju 2013 godine ali o efektima ove preporuke nemamo 
informaciju. I pored iskazanog gubitka uprava je donijela odluku o otpisu duga na sjednici u 
aprilu 2014 godine, bez obzira na mišljenje Odbora za reviziju. Na 33 sjednici Odbora za 
reviziju isti je dao preporuku upravi da napravi program sanacije i stabilizacije preduzeća 
razmatrajući polugodišnji izvještaj 2014 i da se isti u pismenoj formi dostavi Skupštini Vladi 
Kantona Sarajevo i NO na razmatranje. Ali ni o tome nemamo informaciju u ovom setu 
izvještaja. Što se tiče izvještaja neovisnog revizora izdvojit ću samo najvažnije napomene 
koje smatramo važnim da ova Skupština danas čuje i da se na osnovu toga i odredi. Naime, 
napomena 4 stalna sredstva: nema podataka o površini građevinskih objekata i zemljišta 
uknjiženih u računovodstvenu evidenciju, i za najveći dio građevinskih objekata nema dokaza 
o vlasništvu. Napomena 6 zalihe: vrijednost proizvodnje u iznosu 1.156.700 KM sadrže 
evidentiranu proizvodnju u toku po planskoj cijeni 403.923 KM i odstupanje od vrijednosti 
proizvodnje u toku 752.738 KM. Obzirom da evidenciju o pojedinačnim vrijednostima 
proizvodnje u toku nema i da nisu testirane cijene koštanja i neto prodajna cijena ne može se 
potvrditi i prethodno iskazana vrijednost od 1.156.700 što govori da sa ovim izvještajem nešto 
nije u redu. Napomena 11: kapital: upisani kapital iz rješenja Općinskog suda u Sarajevu nije 
usklađen sa osnovnim kapitalom u računovodstvu. Napomena 13, tačka 4. posebna 
interesantna odnosi se na porez na dodanu vrijednost. Naime, direktor je 29.04.2014 godine 
donio odluku da se ne obračuna porez na dodanu vrijednost na usluge komunalnih redara u 
iznosu 600.000 KM kao i na usluge održavanja zelenih površina u iznosu 2.841.552 KM. Za 
ove usluge društvo nije ispostavilo fakturu resornom Ministarstvu te je ukupan iznos 
naplaćenih i obračunatih usluga evidentiran u korist prihoda čime je poslovni prihod za 
412.812 KM precijenjen za koliko su podcijenjen i obaveze društva. U prevodu, KJKP Park je 
štimalo poslovni rezultat. Društvo je također u 2014 godini isplaćivalo neto plaće i vršilo 
obračun doprinosa na manju osnovicu u odnosu na onu iz kolektivnog ugovora ali je također 
u 2013 vršilo isplate i bez plaćanja poreza i doprinosa. U napomeni za javne nabavke koje su 
također posebno zanimljive, u 2014 godini koje su iznosile 1.611.387 KM revizija je 
konstatovala da ne postoji adekvatan sistem internih kontrola kontekstu kontrole realizovanih 
postupaka javnih nabavki i da niti jedna služba ne vrši provjeru usklađenosti ugovorenih 
količina, cijena i rokova isporuke za pružene usluge izvršene radove i isporučenu robu. Klub 
DF-a na osnovu svega navedenog u izvještajima eksternog revizora i odbora za reviziju, 
smatra da ima dovoljno pokazatelja za tvrdnju da je KJKP Park poslovalo i sa većim 
gubitkom od iskazanog te da su ovakve mahinacije sa finansijskim izvještajem nedopustive. 
Zahvaljujem. 
 
Poslanik/zastupnik Adnan Solaković: 
Znajući problematike ja ću se dotaći VIK-a. Znajući problematiku već je peta godina, iz 
godine iz godinu je problematika ista. Nije se ništa popravilo, no međutim ovdje imamo jedan 
drugi problem. Problem je kršenje zakona gdje je čak šta više počinjeno i krivično djelo a to 
je da gospodin vd direktor Hadžić je obmanuo NO i sve uposlenike da je završio fakultet te je 
na taj način sebi stvori priliku i zasjeo u fotelju vd direktora VIK-a. Nevjerovatno je da je NO 
otišao korak dalje od gdina Hadžića te je u tom svom koraku čak počinio krivično djelo jer je 



 

 

znajući da Hadžić nema završen fakultet ipak ovo JP dao na upravljanje osobi bez 
kvalifikacija odnosno sa SSS. Ja bih da vas ujedno. 
 
Predsjedavajući: 
Samo malo uvaženi zastupniče Solaković ovo je izvještaj za 2013 i 2014 a nije za plan za 
2015. samo ako možemo se držati dnevnog reda. Eto. Samo komentarišemo izvještaj 2013 i 
2014. zahvaljujemo uvaženom zastupniku Solakoviću na razumijevanju. Da li se još neko 
javlja za riječ? 
 
 
Zamjenik predsjedavajućeg Sabahudin Delalić: 
Bit ću vrlo kratak, s obzirom da smo ovdje spomenuli  preduzeća koja su gubitnici a ne 
spominjemo one koji su pozitivno poslovali a evo neki su i povučeni sa dnevnog reda, možda 
bi red bio i spomenuti da je i preduzeće Pokop pozitivno poslovalo, kao i Tržnice i pijace, kao 
i KJKP RAD. Pa eto samo toliko. Hvala. 
 
Predsjedavajući: 
Zahvaljujem se zamjeniku Delaliću.  Ukoliko se više niko ne javlja za riječ, zaključujem 
raspravu. Prelazimo na pojedinačno izjašnjavanje po podtačkama. 
 
a) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP "TRŽNICE I PIJACE" D.O.O., ZA 2013. GODINU 
ZA JE GLASALO 4 POSLANIKA, SUZDRŽANIH 21 I PROTIV 2. 
KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
b) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP "POKOP" D.O.O., ZA 2013. GODINU 
ZA JE GLASALO 6 POSLANIKA, SUZDRŽANO 17 I PROTIV 4. 
KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
 
 
 
C) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP TOPLANE-SARAJEVO" D.O.O. ZA 2013. GODINU 
ZA JE GLASALO  NIŠTA POSLANIKA, SUZDRŽANO 10 I PROTIV 17. 
KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
D) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP "PARK" D.O.O ZA 2013. GODINU 
ZA JE GLASALO  9  POSLANIKA, SUZDRŽANIH 9 I PROTIV 14. 
KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
E) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP "VODOVOD I KANALIZACIJA" D.O.O. ZA 2013. GODINU 
ZA JE GLASALO  NIŠTA  POSLANIKA, SUZDRŽANIH 11 I PROTIV 19. 



 

 

KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
F) 
 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP "POKOP" D.O.O. ZA 2014. GODINU 
ZA JE GLASALO  7  POSLANIKA, SUZDRŽANIH 17 I PROTIV 5. 
KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
G) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP TOPLANE-SARAJEVO" D.O.O. ZA 2014. GODINU 
ZA JE GLASALO  NIŠTA POSLANIKA, SUZDRŽANO 8 I PROTIV 21. 
KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
H) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP "PARK" D.O.O ZA 2014. GODINU 
ZA JE GLASALO  11  POSLANIKA, SUZDRŽANIH 10 I PROTIV 8. 
KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
I) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O 
POSLOVANJU KJKP "VODOVOD I KANALIZACIJA" D.O.O. ZA 2014. GODINU 
ZA JE GLASALO  NIŠTA  POSLANIKA, SUZDRŽANIH 8 I PROTIV 21 
KONSTATUJEM DA JE SKUPŠTINA NIJE USVOJILA OVAJ IZVJEŠTAJ. 
 
 
Trinaesta tačka dnevnog reda. 
 
AD – 13. 
 
IZVJEŠTAJI O RADU I FINANSIJSKOM POSLOVANJU JAVNIH USTANOVA ZA 
2014.GODINU: 
 
a) „Narodno pozorište Sarajevo“  ; 
b) „Sarajevska filharmonija“  ; 
c) „Pozorište mladih Sarajevo“  ; 
d) „Kamerni teatar '55, Sarajevo“  ; 
e) „Sarajevski ratni teatar - SARTR“  ; 
f) „MES - Međunarodni teatarski festival Sarajevo – Scena MESS“; 
g) „Muzej Sarajeva“  ; 
h) „Kantonalni zavod za zaštitu kulturno-historijskog i prirodnog naslijeđa, Sarajevo“; 
i) „Historijski arhiv Sarajevo“  ; 
j) „Collegium artisticum“, Sarajevo  ; 
k) „Bosanski kulturni centar Sarajevo“  ; 
l) „SARAJEVO ART“  ; 
m) Muzej „Alija Izetbegović“  ; 
 



 

 

S obzirom da  da se radi o materijalima iz oblasti kulture, predlažem da vodimo zajedničku 
raspravu o ovim javnim ustanovama, a izjašnjavat ćemo se pojedinačno za svaku ustanovu. 
Molim poslanike da se izjasne o navedenom prijedlogu? 
ZA  je glasalo 28 poslanika, SUZDRŽAN niko, PROTIV niko 
Konstatujem da smo prihvatili navedeni prijedlog. 
 
Izvještaje ste dobili uz poziv za sjednicu. Molim predstavnika Predlagača da podnese uvodne 
napomene. 
 
Ministar Samer Rešidat: UVODNO IZLAGANJE 
 
 
Predsjedavajući: 
Zahvaljujem ministru Rešidatu. Da li predstavnici radnih tijela žele riječ? Ne. Ima li pitanja? 
Nema. Otvaram raspravu. 
 
Poslanik/zastupnik Izudin Bajrović: 
Uvaženi gospodine predsjedavajući, zamjeniče predsjedavajućeg, poštovani ministri kolege i 
kolegice poslanice i poslanici, poštovani gledaoci pošto se prvi put javljam danas, sve vas 
srdačno pozdravljam. Pa ovako, slušajući ove cifre o broju izvedenih programa u 
institucijama kulture, predstave, izložbe itd. festivalske aktivnosti stiče se dojam da je kulturni 
život u Sarajevu prilično živ, međutim to je samo varka. Kada bi mi uzeli pa onaj broj 
gledalaca koji smo sada čuli onako u hiljadama podijelili sa brojem izvedenih programa ne bi 
smo dobili tako baš veliku brojku. I sigurno da kulturni život u Sarajevu ni izbliza nije onakav 
kakav bi trebao biti kulturni život glavnog grada jedne Države koja pretenduje da sutra bude 
dio EU. Ako nekada se i desi da mi postanemo dio te EU morat ćemo mnogo više da 
povedemo računa o kulturi u institucijama kulture i tome koliko mi ustvari ulažemo u kulturu. 
Ono što je činjenica je da još uvijek ni jedan od naslijeđenih problema u institucijama kulture, 
u javnim ustanovama koji smo naslijedili iz prošlog saziva Vlade, nije riješen. Narodno 
pozorište, evo uzet ću za primjer kao najveću JU instituciju iz oblasti kulture, dvije godine 
već radi bez upravljačkih organa. Nema direktora, nema UO, nema NO. nije to još jedina 
ustanova koja sada funkcioniše tako. Zašto se dozvoljava da dvije godine kuća bude što kaže 
kolega Marić, hvala mu, obezglavljena. Da li se ide na totalno urušavanje, jer za dvije godine 
se puno stvari desi. Nema ko da ih popravi, nema ko da ih participira. Onda mi možda ne 
dobijamo potpune podatke. Ko se zaposlio, ko je otpušten, ko je otišao u penziju za te dvije 
godine? Puno toga ostaje nejasno, nedorečeno, puno toga mi ne znamo ni javnost ne zna što je 
još najbitnije. Koliko ova skupštinska većina vladajuća koalicija uopšte želi da popravi stanje 
u institucijama kulture ovo kako jeste? Ako uzmemo recimo, možda nisam u pravu ali na neki 
način i to mi je jedan od znakova naše stalno radno tijelo Komisija za kulturu i sport i mlade u 
sebi nema ni jednog predstavnika kulture. Dakle nikoga ko radi u kulturi, nikoga kome je 
kultura životno opredjeljenje, niko ko shvata, razumije ili poznaje probleme u kulturi. Da li je 
to neki znak? Da li to što jučer na zakazanoj sjednici te iste Komisije kada su došli direktori 
svih javnih ustanova pojavio se samo jedan član Komisije, ne slučajno, ali eto reći ću i to, da 
je to bio vanjski član iz reda SBB-a. I da niko drugi nije došao. Da li smo mi tim ljudima iz 
kulture poslali na taj način neki signal koliko i poruku koliko oni nama znače, koliko nam je 
stalo do toga da saslušamo njihove probleme da pokušamo da nađemo najbolja rješenja. O 
kulturi se vrlo malo govorilo u ovih devet mjeseci koliko trajemo mi kao ovaj saziv 
Skupštine. Čuo sam neke moguće reforme koje bi se trebale desiti ali više onako usput. 
Iskreno se nadam da se neće desiti ali ono što sam čuo, ne da neće popraviti stvari, nego 
naprotiv stavit će ih u još gori položaj. Mi najčešće ovu oblast kulture kada dođe na red 
pretrčimo vrlo jednostavno, usvojimo ili ne usvojimo te njihove izvještaje o radu i 



 

 

finansijskom poslovanju, međutim na taj način mi ništa dobro ne činimo za kulturu. Naprotiv, 
praktično zataškavamo i trpamo pod tepih sve probleme koji se tamo godinama nakupljaju. Ja 
tvrdim da već 15 godina, tačno od 2000 godine ovaj odnos prema kulturi, ovakav kakav jeste 
traje i da je svake godine on sve izraženiji, sve se manje novca ulaže, razumijemo tešku 
situaciju u kojoj se društvo nalazi. Nameće se ustanovama kulture sve više i više vlastitih 
prihoda, što znači da ih sve više i više udaljavamo od njihove zakonske obaveze i od njihove 
osnovne djelatnosti jer da bi zaradili vanjske dodatne prihode moraju da pribjegavaju nekim 
stvarima, nekim potezima koji jednostavno nisu ono što je njihova primarna djelatnost. Zatim 
i te vlastite prihode im uzmemo pa im ne damo da raspolažu njima. Sistem je takav on nije 
dobar. Može da bude bolji, ali da bi ga popravili. Da bi uopšte se nešto pozitivno desilo 
mislim da moramo malo više da se pozabavimo ovim stvarima, a ne ovako da ih protrčavamo. 
Jer problemi ostaju, problemi se gomilaju i postaju sve veći i bojim se ako ih ne počnemo 
rješavati osim ako to nije strategija i nečija želja da se to polako gasi jedno po jedno pa da 
počnemo daske lijepiti na vrata svih ustanova kulture, kao što smo na Zemaljskom muzeju 
već tri godine ih gledamo. Više niko i ne pominje Zemaljski muzej. Želimo li da se to desi i 
ostalim ustanovama kulture. Ja sam ubijeđen da je većina stanovništva građana zbog kojih te 
ustanove postoje ne postoje one zbog ovog broja zaposlenih tamo, nego zbog ljudi koji su 
konzumenti kulture. Siguran sam da njima trebaju i mislim da onda treba da uradimo mi kao 
zakonodavci i ova izvršna vlast koja je sačinjena od vladajuće koalicije da bi morala mnogo 
ozbiljnije se pozabaviti tim problemima. Hvala vam lijepo. 
 
Poslanik/zastupnik Predrag Kojović: 
Zahvaljujem predsjedavajući. Javio sam se jer nisam želio da prođe ova tačka dnevnog reda sa 
manje pažnje nego što ja vjerujem da ona zaslužuje. Mislim da su kulturne institucije koje 
uspijevaju opstati i opstajati u ovakvim ekonomskim uslovima i pogotovo u načinu na koji 
vlast, ne samo ovaj nego i federalna i državna vlast, jer kao što znamo tretira, to su zaista za 
mene ljudi koji se bave očigledno tim poslom jer vjeruju u to žele i na najbolji način možda 
predstavljaju BIH u ovim oblastima. Pogotovo je po meni među ovim institucijama potrebno 
istaći one koje su prešle iz 20 u 21 stoljeće i koje su uspjele da sada svoje budžete za 
programe koje pripremaju 75% finansiraju iz vlastitih prihoda. Jedna takva institucija je 
naravno Festival MESS najstariji pozorišni festival u Jugoistočnom dijelu Europe i jedan od 
pet najcjenjenijih teatarskih festivala u svijetu. Naravno svako od vas će glasati po svojstvenoj 
savjesti o ovim institucijama ili sa nekim planovima za promjenu rukovodećih struktura ali ja 
zaista samo nisam htio da dozvolim da to prođe sve ovako da neke od ovih institucija koje to 
ne zaslužuju padnu bez i jedne riječi na ovoj Skupštini. Hvala. 
 
Poslanik/zastupnik Semir Halilović: 
Hvala lijepo. Stanje u kulturi u Kanton Sarajevo ovakvo stanje u kantonu nije nastalo 
slučajno. To je posljedica svjesnog pokušaja primitivizacije društva i banalizacije duhovnosti 
ovog društva. S takvim društvom poslije možete raditi šta hoćete. Takvom društvu tirbuni 
onda postoje neki drugi ljudi a ne obrazovan, duhovan i pametan svijet. Slažem se s kolegama 
i očito je da je finansiranje kulture prva stavka koja se po kojoj se udara prilikom pravljenja 
budžeta, prilikom rebalansa budžeta, prilikom planiranja i kultura je na neki način u Sarajevu 
prepuštena entuzijastima. Nema tu neke institucionalne zaštite ni neke političke 
institucionalne strategije u kulturi. To je stihijski ako imate negdje kvalitetne ljude oni na 
svaki mogući način da to drže ako nemate ili ako ljudi posustanu onda to propada. Naravno, 
da u unutar, doduše ne puno njih, ali rijetkih kulturnih institucija moglo bi se govoriti i o 
načinu preraspodjele onog novca koji dobiju i tu ima privatnih lobija, kao i svugdje i tu ima 
postraničavanja kulture i privatiziranja kulture. Sve ove institucije uglavnom rade bez 
upravljačkih struktura i sa vršiocima dužnosti direktora. Na žalost, statistika je takva kakva 
jeste, ali mi smo danas ovdje imali jednu tačku koja se također tiče kulture a ona je govorila o 



 

 

Muzeju opsade i odbrane Sarajeva, o objektu o kojem smo glasali, i među ovim institucijama 
kulture vi imate dosta njih koji se bave na ovaj ili onaj način tim stvarima. Danas smo također 
imali jednu političko kulturno raspravu oko čovjeka koji se zove Enver Čolaković pa je ispala 
disharmonija u zastupanju za i protiv. Međutim, gledajući. Jel možete samo malo tiše da se ja 
ne navikujem s vama? Danas sam otišao na web stranicu Muzeja Alije Izetbegović i vidio 
jednu vrlo zanimljivu stvar. Tamo postoji stalna postavka izložbe koja se zove „Prijetnje BiH 
od agresije“ a druga je „Vojna priprema za odbranu od agresije“ pa je treća „Počeci 
organizovanja od odbrane i agresije“. I to naravno nije problem, to je potpuno ispravno i to 
tamo treba da stoji, ali je problem da je autor te postavke oficir KOS-a Fikret Muslimović koji 
je bio na suprotnoj strani dok se odbrana BIH organizovala. Može li, a ovdje ima ljudi koji su 
učestovali u organizaciji otpora, evo makar ovdje Rađe, Solaković, (nerazumljivo), može li 
ovakva ličnost biti autor ovakve postavke? Može li čovjek koji je svjedok odbrane Fransa 
Kosa osuđenog za genocid u Srebrenici biti autor izložbene postavke Muzeja Alije 
Izetbegovića? I koliki je to istorijski propust menadžmenta muzeja kada dopuštaju takvu 
stvar? Hvala lijepa. 
 
Poslanik/zastupnik Mario Vukasović: 
Zahvaljujem predsjedavajući. Prije svega da kažem da se slažem s kolegama da je stanje u 
kulturi loše i to je činjenica. Također da kažem da stav Kluba DF-a nema veze sa bilo kakvom 
promjenom upravljačkih struktura s obzirom da su u gotovo svim ovim ustanovama ili istekli 
ili ističu mandati. Sada bih se osvrnuo na naš stav glede ovih finansijskih izvještaja. 
Smatramo da je metodologija izrade ovih izvještaja jako loša, i ne transparentna i očito je da 
se radi o praksi koja se već godinama toleriše ne samo u ovim ustanovama nego generalno i u 
javnim preduzećima i u JU. U svim ovim izvještajima postoji ogroman broj nejasnih troškova 
a izvještaji su izuzetno uopšteni. Pa tako imamo stavke kao što su nespomenute usluge 80.000 
KM, ostale stručne usluge 20.000 KM, nejasne izdate dnevnice i slično. Kako JU koje su na 
budžetu ne podliježu obaveznoj finansijskoj reviziji nismo uspjeli da uđemo zaista u te 
finansijske tokove, na šta se zaista odnose ovi troškovi. Žao nam je što jučerašnja komisija za 
sport kulturu kojoj sam i ja prisustvovao kao zastupnik iako nisam član te komisije s ciljem da 
se bolje upoznam kako sa rukovodstvom tako i sa finansijskim izvještajem nije održana zbog 
nedostatka kvoruma i zbog svih ovih nejasnoća Klub DF-a će se izjasniti kao suzdržan 
prilikom glasanja. Također mišljenja sam da bi ulazak budžetske inspekcije donekle možda 
rasvijetlio finansijske tokove u ovim ustanovama. 
 
Poslanik/zastupnik Zvonko Marić: 
Hvala vam lijepo. Evo ja ću samo sa nekoliko rečenica jer teško je govoriti poslije čovjeka 
koji je kompetentan da govori u ovoj oblasti kolege Izudina Bajrovića koji je dao hirurški 
tačan presjek čini mi se stanja u oblasti kulture i ostale kolege jer kako god je tanje 
ekonomije, krvna slika jednog društva, tako je i kultura stanje duha jednog društva. Bojim se 
da ovakvim načinom i ovakvim odnosom se šalje jako loša poruka i mislim da civilizirani 
svijet to vidi, uključujući oko one trakavice vezane za Muzej itd. ali uistinu se otvara 
definitivno ovakvim odnosom prostor za primitivizam, da li je to opredjeljenje ove vlasti da 
se otvori prostor za primitivizam? Šta mi to zapravo nudimo mladim generacijama koje 
dolaze? Šta mi njima poručujemo ovim načinom i odnosnom marginaliziranjem zapravo 
kulturnog života? Ja ne vjerujem ovdje da će biti problema oko usvajanja ovih izvještaja ali to 
je sve nekako čini mi se deklarativno i ne vodi ničemu ako mi zaista istinski ne pružimo 
podršku na način da pristupimo i reformama i u ovoj oblasti života. Zašto je prepuštena sama 
sebi i kako reče jedan o kolega entuzijastima koji pokušavaju da održane neki nivo i da na 
neki način poboljšaju ovu jako lošu turobnu sliku stanja duha u ovom društvu. Mi ćemo 
naravno insistirati kao zastupnici SBB-a da se kulturnih institucijama pruži pomoć na bilo 



 

 

koji način i da se uvede red i da se na neki način učini napredak u ovoj oblasti kako bi smo 
pokazali koje je naše opredjeljenje. Primitivizam sigurno nije. Hvala vam lijepo. 
 
Poslanik/zastupnik Fikret Prevljak: 
Mislim da nije sramota reći ako čovjek nešto nije upoznat baš puno oko kulture, ali mi je 
drago ovdje kolega Bajrović i on je to iznio sasvim lijepo i ja u njega imam puno povjerenje 
ali je predsjedavajući sramota ti nisi smio dozvoliti da se ovako spominje i priča na pojedince. 
Znači ako se držimo teme, da se držimo teme, nema potrebe da se ljaga baca na generala 
Muslimovića i da se priča o njemu jel on KOS-ovac ili nije. Ali mislim da znamo u zadnje 
vrijeme ko snima filmove i ko o čemu priča  i razgovara  i ko je snimao i ko je pisao knjige. A 
ko je KOS-ovac bi se možda moglo polemisati ali ne bih dozvolio da se na kolege ovako priča 
i da se razgovara o njemu. 
 
 
Predsjedavajući: 
Zahvaljujem uvaženom zastupniku Prevljaku. Replika zastupnik Halilović. Ja bih samo 
zamolio da se držimo samo dnevnog reda, izvještaja iz kulture za 2014 godinu, znači 
programa rada. 
 
 
Poslanik/zastupnik Semir Halilović replika: 
Ako postoji materijalna činjenica koja je izrečena a da nije tačna onda je možete demantovati. 
A to ako se vama nešto ne sviđa to je već druga stvar, možete nešto uraditi po tom pitanju šta 
je već iz vašeg repertoara imate. A mogu i ja. I možemo ovu raspravu produbiti i možemo 
dodati još nešto na to ili je možemo ovdje zaustaviti. Ali je to tako sviđalo se to vama ili ne. 
Voljeli vi to ili ne.  
 
Predsjedavajući: 
Ukoliko se niko više ne javlja za riječ zaključujem raspravu, prelazimo na pojedinačno 
izjašnjavanje po podtačkama. 
 
 
a) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „NARODNO POZORIŠTE 
SARAJEVO“  ZA 2014.GODINU 
ZA JE GLASALO 13 POSLANIKA, SUZDRŽANO 12 I PROTIV niko. 
KONSTATUJEM DA JE SKUPŠTINA NIJE USVOJILA IZVJEŠTAJ . 
 
b) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „SARAJEVSKA 
FILHARMONIJA“  ZA 2014.GODINU  
ZA JE GLASALO 22 POSLANIKA, SUZDRŽANO 5 I PROTIV niko. 
KONSTATUJEM DA JE SKUPŠTINA USVOJILA IZVJEŠTAJ. 
 
c) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE  „POZORIŠTE MLADIH 
SARAJEVO“    ZA 2014.GODINU; 
ZA JE GLASALO 8 POSLANIKA, SUZDRŽANO 19 I PROTIV niko. 



 

 

KONSTATUJEM DA JE SKUPŠTINA NIJE USVOJILA IZVJEŠTAJ  
 
d) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „KAMERNI TEATAR '55, 
SARAJEVO“  ZA 2014.GODINU;  
ZA JE GLASALO 9 POSLANIKA, SUZDRŽANO 19 I PROTIV niko. 
KONSTATUJEM DA JE SKUPŠTINA NIJE USVOJILA IZVJEŠTAJ  
 
 
 
 
 
e) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „SARAJEVSKI RATNI TEATAR - 
SARTR“   ZA 2014.GODINU;  
ZA JE GLASALO 20 POSLANIKA, SUZDRŽANO 6  I PROTIV niko. 
KONSTATUJEM DA JE SKUPŠTINA USVOJILA IZVJEŠTAJ.  
 
f) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „MES - MEĐUNARODNI 
TEATARSKI FESTIVAL SARAJEVO – SCENA MESS“;  ZA 2014.GODINU;  
ZA JE GLASALO 16 POSLANIKA, SUZDRŽANO 7 I PROTIV niko. 
KONSTATUJEM DA JE SKUPŠTINA USVOJILA/NIJE USVOJILA IZVJEŠTAJ. 
 
Na zahtjev šefa Kluba SBB-a dajemo pojedinačno izjašnjavanje. 
 
Pomoćnik sekretara Skupštine Almira Kulovac Šetkić provodi prozivku: 

1. Ademović Kemal - ZA 
2. Akšamija Goran - SUZDRŽAN 
3. Aljović Hamed - ZA 
4. Avdibegović Neira - SUZDRŽANA 
5. Babić Ana – opravdano odsutna 
6. Bajrović Izudin - ZA 
7. Bjelak Nermin - ZA 
8. Bukva Sejo - SUZDRŽAN 
9. Čelik Mirza - ZA 
10. Čomor Eldar - ZA 
11. Ćudić Sabina - ODSUTNA 
12. Delalić Sabahudin - ZA 
13. Dovadžija Amar - ZA 
14. Filipović Selma – OPRAVDANO ODSUTNA 
15. Forto Edin - ZA 
16. Halilović Semir - ODSUTAN 
17. Jusko Ismir - ZA 
18. Kerla Bibija - SUZDRAŽANA 
19. Kojović Predrag - ZA 
20. Kozadra Muhamed - ODSUTAN 
21. Marić Zvonko - ZA 



 

 

22. Mašović Amor - SUZDRŽAN 
23. Mekić Amel – OPRAVDANO ODSUTAN 
24. Mešanović Safet – ZA 
25. Mehmedagić Mersiha - SUZDRŽANA 
26. Okerić Elvedin - ZA 
27. Pindžo Mirsad - SUZDRŽAN 
28. Pleho Haris - ZA 
29. Prevljak Fikret - ZA 
30. Rađo Dževad - ZA 
31. Solaković Adnan - ZA 
32. Smajić Rasim - ZA 
33. Srna-Bajramović Segmedina - ZA 
34. Šućur Slaviša - ODSUTAN 
35. Vukasović Mario - SUZDRŽAN 

Nakon pojedinačnog izjašnjavanja za je glasalo 19, protiv niko i suzdržano 8. 
 
Predsjedavajući: 
Za je glasalo 19 poslanika, protiv niko i suzdržanih 8. konstatujem da je Skupština usvojila 
izvještaj. 
 
  
g) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „MUZEJ SARAJEVA“   ZA 
2014.GODINU 
ZA JE GLASALO 11 POSLANIKA, SUZDRŽANO 17 I PROTIV niko. 
KONSTATUJEM DA JE SKUPŠTINA /NIJE USVOJILA IZVJEŠTAJ  
 
h) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „KANTONALNI ZAVOD ZA 
ZAŠTITU KULTURNO-HISTORIJSKOG I PRIRODNOG NASLIJEĐA, SARAJEVO“  ZA 
2014.GODINU 
ZA JE GLASALO 9 POSLANIKA, SUZDRŽANO 17 I PROTIV niko. 
KONSTATUJEM DA JE SKUPŠTINA NIJE USVOJILA IZVJEŠTAJ  
 
i) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „HISTORIJSKI ARHIV 
SARAJEVO“    ZA 2014.GODINU 
ZA JE GLASALO 21 POSLANIK, SUZDRŽANO 7 I PROTIV niko. 
KONSTATUJEM DA JE SKUPŠTINA USVOJILA IZVJEŠTAJ  
 
j) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „COLLEGIUM ARTISTICUM“, 
SARAJEVO   ZA 2014.GODINU  
ZA JE GLASALO 9 POSLANIKA, SUZDRŽANO 17 I PROTIV niko 
KONSTATUJEM DA JE SKUPŠTINA /NIJE USVOJILA IZVJEŠTAJ  
 
k) 



 

 

MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „BOSANSKI KULTURNI 
CENTAR SARAJEVO“  ZA 2014.GODINU 
ZA JE GLASALO 10 POSLANIKA, SUZDRŽANO 17 I PROTIV niko. 
KONSTATUJEM DA JE SKUPŠTINA NIJE USVOJILA IZVJEŠTAJ  
 
l) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE „SARAJEVO ART“  ZA 
2014.GODINU 
ZA JE GLASALO 11 POSLANIKA, SUZDRŽANO 16 I PROTIV niko. 
KONSTATUJEM DA JE SKUPŠTINA NIJE USVOJILA IZVJEŠTAJ  
 
m) 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU I 
FINANSIJSKOM POSLOVANJU JAVNE USTANOVE MUZEJ „ALIJA IZETBEGOVIĆ“  
ZA 2014.GODINU;  
ZA JE GLASALO 20 POSLANIKA, SUZDRŽANO 7 I PROTIV niko. 
KONSTATUJEM DA JE SKUPŠTINA USVOJILA IZVJEŠTAJ  
 
 
Predsjedavajući: 
Ja bih vas zamolio još imamo dvije tačke dnevnog reda ako može da završimo za malo mira i 
strpljena da odradimo ovo do kraja. 
 
 
AD – 14. 
 
IZVJEŠTAJ O RADU SA FINANCIJSKIM IZVJEŠTAJEM KANTONALNOG 
ZAVODA ZA PRUŽANJE BESPLATNE PRAVNE POMOĆI KANTONA SARAJEVO 
ZA 2014.GODINU 
 
Izvještaj ste dobili uz poziv za sjednicu. Molim predstavnika Predlagača da podnese uvodne 
napomene ako je potrebno. Nema potrebe. Zahvaljujem. Da li predstavnici radnih tijela žele 
riječ? Ima li pitanja? Otvaram raspravu. Zaključujem raspravu. 
 
MOLIM POSLANIKE DA PRISTUPE IZJAŠNJAVANJU O IZVJEŠTAJU O RADU SA 
FINANCIJSKIM IZVJEŠTAJEM KANTONALNOG ZAVODA ZA PRUŽANJE 
BESPLATNE PRAVNE POMOĆI KANTONA SARAJEVO ZA 2014.GODINU;  
ZA JE GLASALO 25 POSLANIKA, SUZDRŽANO niko I PROTIV niko. 
KONSTATUJEM DA JE SKUPŠTINA USVOJILA IZVJEŠTAJ O RADU  
 
 
AD - 15 
 
IZJAŠNJENJE NA  PREPORUKU  OMBUDSMANA ZA LJUDSKA PRAVA BOSNE I 
HERCEGOVINE U VEZI USVAJANJA ZAKONA O JAVNOM PRIJEVOZU 
PUTNIKA U KANTONU SARAJEVO.  
 



 

 

Preporuku ste dobili uz poziv za sjednicu. Molim predstavnika Predlagača da podnese uvodne 
napomene. Nema potrebe. Zahvaljujem.  Da li predstavnici radnih tijela žele riječ? Ima li 
pitanja? Otvaram raspravu. Zaključujem raspravu. 
 
MOLIM POSLANIKE DA PRISTUPE IZJAŠNJAVANJU O PRIHVATANJU 
PREPORUKE  OMBUDSMANA ZA LJUDSKA PRAVA BOSNE I HERCEGOVINE U 
VEZI USVAJANJA ZAKONA O JAVNOM PRIJEVOZU PUTNIKA U KANTONU 
SARAJEVO;  
ZA JE GLASALO 25 POSLANIKA, SUZDRŽAN niko  I PROTIV niko. 
KONSTATUJEM DA JE SKUPŠTINA PRIHVATILA IZJAŠNJNJE. 
 
Obzirom da smo iscrpili sve tačke Dnevnog  reda današnje sjednice u 17,00 sati zaključujem 
rad na 5. Radnoj sjednici i zahvaljujem se zastupnicima.  


